
ФЕЊРАСТИ МЕЊР

Ба ёдам давраи ширини кўдакї меояд. Дар бо-
лои тахтакати њавлї модаркалонам Бароат Њољи-
боева, устод Лоиќ ва волидайни азизам нишаста 
суњбат мекарданд ва  ман дар дунёи худам ноогоњ 
аз тамоми корњои олам машѓули зочабозї будам. 
Бегумон, агар каси дигаре мебуд, аз он гуфтугў як 
љањон маънї мебардошт, аммо барои мани чањор-
сола устоди бузург танњо «бобои Лоиќ» буданду 
халос. Баъдан, ваќте ки камол ёфтам, китобњои 
устодро  мехондаму њисси ифтихор фаро мегирифт, 
ки шоири беназири даврон бароям унвони бобои-
ро доранд. Имрўзњо низ на танњо аз Тољикистон, 
балки аз аќсои олам равшантарин намояндањои 
адабиёту санъату илму ирфон мењмони хонаво-
ри мо мегарданд. Аслан, дўстиву ошноии адибон 
низ таърих аст, зеро баъди убури солњои мадид, 
муаррихон аз рўйи эњдономањои дўстон шахсияту 
муносибатњои инфиродї ва шавкати инсонии му-
хотабашонро муайян ва мушаххас менамоянд. Ма-
салан, номањои мондагори Френсис Скотт Фидже-
ралд ба  Эрнест Хеменгуэй, Иван Бунин ба Антон 
Павлович Чехов,  Трумен Капоте ба Харпер ли, 
Александр Сергеевич Пушкин  ба Иван Иванович 
Пущин як марњалаи таърихии зиндагии иљтимо-

ии мамоликеро, ки ин бузургон сукунат доштанд, 
мунъакис мекунад. Номањои устодон Садриддин 
Айнї ва Абулќосим Лоњутї, ки бозгўи мењру иро-
дати мутаќобилаи ин ду сарљаридаи назму насри 
навин буданд,  барои хонандагони имрўз ойинаи 
тамомнамои шахсият, њайсият ва осори хуљастаи 
ин нобиѓагон аст. 

Дар Донишгоњи давлатии Хуљанд аз фанни 
«Адабиёти Амрико ва Англия» ба донишљўён дарс 
мегуфтам ва мавзўи мо «Зиндагиномаи шоири 
маъруфи инглис Виллям Шекспир» буд. Ваќте ки 
китоби ўро боз кардам, дар сањифаи аввалаш шеъ-
ри эњдоии шоир ва драмнависи машњури инглис 
Бен Љонсон  дарљ буд. Он шеърро тарљумон ва 
муњаќќиќи рус Георгий Бен ба забони русї чунин 
тарљума намудааст:

Шекспир! Не зная зависти к тебе,
Вновь приобщаюсь я к своей судьбе –
Хоть, надобно признать, твои созданья
Перехвалить никто не в состояньи: 

Ба шарофати Виллям Шекспир ман бо исмњои 
ќаблан бароям ноошнои Бен Љонсон ва Георгий 
Бен  таваљљўњ намудам ва аз осори эшон то андозае 
иттилоъ ёфтам. 

Ман низ тасмим гирифтам, ки шеърњои эњдо-
иро ба унвони Модарам дар ин гузида фароњам 
оварам. Бо сипосу иродат ба тамоми азизони 

фарњехтае, ки ин њуруфи сутударо мавзун карда-
анд, иброз менамоям, ки навиштаи якояки онњо 
барои мо муќаддам ва мукаррам аст. Аз ин хотир, 
ќарор додам, ки номи муаллифонро аз рўйи љад-
вали алифбо љой дињам. Мутаассифона, натаво-
нистам кулли шеърњои эњдоиро дарёб намоям ва 
ният дорам, ки дар нашрњои минбаъда ин корро 
муфассалтар сомон дињам. Умедворам, ки ин ки-
тоб барои муњаќќиќони имрўзу фардо асноди шо-
иста хоњад шуд.

Шањнавоз Каримзода 

Абдуваќќос Юсуфї

ДУХТАРИ ИШЌ

Аз ишќ мегурезї њамон боз сўйи ишќ, 
Худ ин раву гурези ту дунёи дигар аст. 
Хуршедњои гумшударо љустуљў кунї, 
Ин њусни љустуљўст, ки аз љойи дигар аст.

Њам исму њам сифат шуда фарзонагї туро,
Пазруфт шамъи ишќ ба парвонагї туро. 
Афсонаи заминииву осмониї, 
Хуш оламест олами афсонагї туро.

Дар ханда бесавод махоно лабат дигар, 
Дар илми ширханда саводи ту комил аст.
Зебову зишти шеър-ду пањлўи зиндагист, 
Дар биниши писанда саводи ту комил аст.

Як чашми ту ба олами Румї зи рўйи мењр,
Чашми дигар ба олами Бедил кушодаї.
Зебошиносї аст мусаллам туро, бале, 
Дил доданист, њар чї ба он дил нињодаї.

Шеъри сафеди туст тулў(ъ)гоњи шеъри нав,
Азбаски дар нињояти њусну ќашангї аст.
Набвад каломи шарќию фикри фарангиат,
Фикри ту шарќї асту либосаш фарангї аст.

2004

Абдулвањњоб Холмуњаммад

Шаби мавлудат эй устод, дари њафт осмон во буд, 
Замини поизандуда ба шобоши ќадамњоят, 
Чу бар шобоши ёсу настаранњо хандаово буд. 
Ва субњи зодрўзат љумлаи ёрон, 
Њама рафтанд дўконњову пур карданд гулдонњо. 
Вале ман, ки натонистам (зи рањдурї, зи мањљурї) 
Маро маъзур медорї. 
Ниёзи хеш бурдам пеши дўкондори раббонї. 
Зи даргоњи Худовандї бароят њадя овардам, 
Њама шабњои мањтобї, њама рўзони хуршедї. 

2023

Абдулкарими Рустамбек

САБАЌ ОМЎХТАМ, УСТОД 

Эњдо ба устоди азизам Фарзона

Зи лафзи шаккаринат ман сабаќ омўхтам, устод, 
Зи дасти гул баринат ман сабаќ омўхтам, устод. 
Ба чашми пур зи мењрат чун ба сўи ман назар кардї,
Зи дунёи аминат ман сабаќ омўхтам, устод. 
Сухан гуфтиву дур суфтї зи кони гавњари одам,
Зи ранги њар нигинат ман сабаќ омўхтам, устод. 
Басе дар сўњбати дил бо ману ман хуни дил гаштї, 
Зи њар чини љабинат ман сабаќ омўхтам, устод. 
Ту боѓи гулфишон будиву њастї, то абад монї, 
Зи умри нозанинат ман сабаќ омўхтам, устод. 
Љањони ту пур аз хубии дунёву башар бошад, 
Ки аз аршу заминат ман сабаќ омўхтам, устод.
Чї ганљи бебањо њастї дар ин дунёи пурасрор,
Ки аз хулди баринат ман сабаќ омўхтам, устод.

2022

Абдуллоњ Рањнамо

НОМАЕ БАРОИ ХОЊАРАМ ФАРЗОНА

Гули гандум, гули гандум, гули гандум,
Чї хорї мекашам дар кишвари мардум.
Гули наргис, гули наргис, гули наргис, 
Бад-ин хорї фаромўшам макун њаргиз.

Гули савсан, гули савсан, гули савсан,
Хуморї гаштаам аз њасрати мењан.
Гули ќоќу, гули ќоќу, гули ќоќу,
Љавонему хушињои чавонї ку.

Ало, Фарзона, мо ноком бигзаштем,
Ту шеъри тољиконро љовидонї кун. 
Ало бонуи як насли хазонгашта, 
Њарими орзуњоро ту бонї кун.

Басо бигзашту ин хуни сиёвушон,
Ба рўи љилди девонам намехушкад.
Ва оби чашмањои софи куњистон, 
Ба чашмонам, ба чашмонам намехушкад.

Гули лола, гули лола, гули лола. 
Чї мегўяд љавони бистуяксола. 
Гули райњон, гули райњон, гули райњон.
Ту њам ёде бикун аз њоли муштоќон.

1991

СУХАНЕ ШОДБОШЇ ДАР ЗОДРЎЗИ 
ФАРЗОНАИ ХУЉАНДЇ

Дар вуљуди ирфонї њикмати њакимона,
Дар ќабои дарвешї эътибори шоњона,
Дар сукути нахлистон наърањои мастона,
Дар муњити якрангї беназиру якдона,
Нури дидаи мардум, љони хешу бегона,
Рўњи зиндаи миллат, рўшании њар хона,
Чењрае чунин маъсум, хандањои тифлона,
Љовидонаи рўъё, имтидоди афсона.
Љуфти Одаму Њавво, васли љону љонона,
Як чаман шукуфої, як дарича шукрона,
Вањдати гулобу гул, базми шамъу парвона,
Озарахшу Фарзона, Озарахшу Фарзона!

2020

Абдулфаттоњ Кулолї

БА ХУРРАМШАЊР ЁЌУТИ ДАРЇ РЕХТ

Шаби эљодии Фарзонаро бин,
Сухангавњар, сухандурдонаро бин,
Ба Хуррамшањр ёќути дарї рехт, 
Њаќиќатро нигар, афсонаро бин, 
Ба рассоми љањонї муждае бар: 
«Биёву Лизарову Монаро бин»
Чї назм аст ин, чї базм аст ин, надонї, 
Дуї барњам зану якдонаро бин.
Миёни гиря механдад чу шамъе, 
Ту ашку хандаи мастонаро бин. 
Гуноњи айбљўеро бубахшид, 
Ту лутфу љуръати риндонаро бин.
Њасудаш аз шароби рашк маст аст,
Ту дар паймоншикан, паймонаро бин 
Карим Абдул калиди шеъри нав шуд,
Ту дар наќди адаб дандонаро бин 
Сарозод аст Фарзона дар ашъор,
Ба по лек аз њаё завлонаро бин.

2006

* * *
Бонги нўшонўшро маснад сари зиллат бубин, 
Эй биё, ѓамнўшии Фарзонаи миллат бубин. 
Он ки ѓам нўшид, фарри эзадиро нўш кард,
Ѓам чу шуд дар шеър ширин, ќалбро фарнўш кард. 
Эй ту гар фарнўш ё фарзод ё фарзонаї,
Аз ѓами мардум чу дурї, сабзаи бегонаї. 
Гар туї фарзонадил, бори замон бар дўш кун, 
Њамчу гул хун гарду бо лабханд ѓам рўпўш кун.
Ѓам агар дар шеър набвад, шеър кай ширин шавад? 
Хорбунњоят чї сон хурмо шавад, насрин шавад?
То тавонї, доман аз ѓамњои Мењан бармачин,
Тир њам бошад ѓами миллат, бигў, бар љон нишин.
Зарра-зарра ѓам хурї, дар тангно пањно шавї,
Љуръа-љуръа ѓам бинўшї, оќибат дарё шавї. 
Ин ѓазал шуд нўшдору дар нињоди маснавї, 
Бањри мо бошад ѓами миллат шароби маънавї.
Пухташалѓам гар Кулолї, нуќраи хомї, Камол,
Пеши њар муллонуќотї каср не, томї, Камол.

2014

Абдулњаким Табибї

ФАРЗОНА БОЗ ОМАД

Дило, хуш бошу хуррам, к-ин замон Фарзона боз омад,
Табассум дар лабон, бо чењраи шодона боз омад.
Ѓубори маќдамаш бар дидагонат тўтиё мекун,
Ки бањри анбарин бинмудани кошона боз омад.
Магар ту дидаї фарде бад - ин сон хоксорињо,
Магар бишнидаї, ки инчунин Фарзона боз омад?
Ба мижгон руфта роњаш, дидагон месоз пояндоз,
Ба бўстони адаб ин андалеб аз лона боз омад.
Нишоне аз Камол оварду мењр аз ќалби оташбор,
Фурўѓе бар љањони маърифат нурона боз омад.
Ватанро хомаи сењрофаринаш шеърборон кард,
Ба ин гулбоѓи назми олишон шерона боз омад.
Шуда мењраш ба дилњо љою мењри халќ дар љисмаш,
Табибї, хуш бизї, ки ин замон Фарзона боз омад.

1996

Абдулљаббори Кокої 
(Эрон)

Шањри Хуљанд шањри диловезу дилбар аст,
Фарзонаи Хуљанд, вале чизи дигар аст.

2016

Абдулљаббори Суруш

ФАРИШТАИ НУР

Садои ќудсии африштае њамеояд
Ба гўши љони ман аз љониби самои баланд.
Самои љони ман аст он садои яздонї,
Ки по ба арш расида зи хоки поки Хуљанд.

Фариштае, ки маро дар самоъ меорад,
Фикандааст ќиёмат ба хуфтагони Аљам.
Сарири хомаи ў бо садои сабзи абад
Давоми поки ниёро рањо кунад зи адам.

Зи баски нури ањурої дар сиришти вай аст,
Зи бељилоии зулматсаро ба танг омад.
Зи баски ояти аљдод сарнавишти вай аст,
Дилаш зи ѓуссаи ноошно ба танг омад.

Чу дид, ањриман имони мо ба ѓорат бурд,
Навишт ояти «Ихлос», то ба худ оем.
Ва дар паноњи Худои гуноњбахшу Рањим
Зи баъди ин њама н - осудагї биёсоем.

Ба чашмњои азизон фариштаи нур аст,
Фариштае, ки саропо њама зи нури Худост.
Њар он чї бар вараќ овард ў зи сунъи Худо,
Барои мову ту, эй бехабар, дуои баќост.

1992



16

ФАРИШТАИ ПОКЇ

Сухан ба шеваи шаффофи об мегўяд
			   ва лањљаи шабнам.
Барои мо зи сафо
	 таронањои тари интихоб мегўяд.

Фариштаи Некї
	 сухан зи маънии кори савоб мегўяд
		  ва аз забони Худо
Паёми тоза ба ањли китоб мегўяд.

Фариштаи Ирфон
	 сухан ба равшании Офтоб мегўяд
		  ва аз таљаллии нур
			   азони бедорї

ба гўши мардуми бисёрхоб мегўяд.

Фариштаи Танњо
	 њадиси вањдати обу сароб мегўяд.
		  ба рамзу розу муаммо
	 ба пурсиши њамагонї љавоб мегўяд.

Фариштаи Шеър!
Ба мо њамеша паёмовар аз Худо бошї!
Сафои оинаи дини Мустафо бошї!

2014

Абдумалики Абдуљаббор

Дамад зи њарфи ту атри бањор, Фарзона,
Садои туст-садои њазор, Фарзона.

Рисолати адабият, ки ройи инсонист, 
Бигирї дар абадият ќарор, Фарзона.

Зи барги лолаи кўњист пайкари суханат, 
Машомро бикунад мушкбор, Фарзона.

Бањори шеъри туро тирамањ намеёбад, 
Ки кўњ-кўњ бувад арчазор, Фарзона.

Бад-он бузургию љоњу маќоми гардунї, 
Надидаам чу ту як хоксор, Фарзона.

Бизї, ба бахти ману мо, њазор сол зиёд, 
Ки гўйї шеъри тару обдор, Фарзона.

2014

СИТОРАИ ТОБОНИ СУБЊИДАМ

Эњдо ба Устод Фарзона

Шањри Хуљанд шањри бузургї, ки хоки ту
Фарзонаро ба оламиён њадя додааст .
Фарзонае, ки дар бари домони поки ту
Ду чашми худ ба оламї њастї кушодааст.
Танњо њамин бас аст, ки гўем хоки ту
Як каф зи хоки хушгуњари боѓи љаннат аст.
Ин шоире, ки ќудсиву пок асту беназир,
Оинаи шарофату имону исмат аст.
Фарзона чун ситораи тобони субњидам
Дар осмони шеър дурахшанда буду њаст.
Гар сад њазор љоиза дорад љањони шеър,
Бар сад њазор љоиза арзанда буду њаст.
Шањри Хуљанд шањри Камоли Хуљандиї,
Шањре, ки одамони бузург офаридаї.
Танњо њамин бас аст, ки дорем дўстат,
Эй хоки пок, аз дили минў расидаї!

2016

Абдумалик Зуњурї

ШУКРОНА БА ФАРЗОНА

Фарзона сухансарои мумтоз, 
Бо номи Ватан намуда оѓоз.
Бо боли сухан чу як фаришта,
Бо олами ќудс карда парвоз.
Мо бандаи мухлисони шеъраш, 
Дар хиттаи Балху Тўсу Дарвоз. 
Бо сењру калому маънии бикр
Овозаи ў фузун зи оѓоз.
Бар тарфи чаман фитад гузораш, 
Наргис зи њаёш бас кунад ноз. 
Эзид, ту зи офаташ нигањ дор,
Хуљанд зи файзи ў чу Шероз.

1997

Абдумаљид Пўлод

ВАСФИ ФАРЗОНА

Духтари тољик чї хуш фарзона шуд,
Аќлу истеъдоди ў афсона шуд.
Чун Мањастии Хучандї дар њунар, 
Гирди шамъи маърифат парвона шуд.
Аз каломаш мухлисон мафтун шуданд
В-аз чамолаш равшан ин кошона шуд.
Назми нобаш нозук асту ѓамбарор,
Байтњои бикраш аз дурдона шуд.
Як китоби тозааш омад ба даст,
Бандаро ин тўњфае шоњона шуд.
Маст гардид андалеб аз васли гул, 
Љони ошиќ садќаи чонона шуд.
Чист, эй Тиббї, давои дарди ишќ? 
Ќайси мискин оќибат девона шуд.

2001

Абдурауф Муродї

БА ФАРЗОНА

Хуљандо, ганљ агар дар хона дорї, 
Яќин донам, њамин Фарзона дорї. 
Бидоремаш чу соњибкокуле дўст, 
Ки њар як мисрааш заркокули ўст.

1999

Абдусамад Исоев

ФАРЗАНДИ ВАТАН

Фарзона, ту фарзанди барўманди ватан,
Дилбаставу дилдодаву дилбанди ватан.
Бо љумлаи рафтагони доимзинда
Бо сењри сухан шудї ту пайванди ватан.
Бо мењр сухан кунї ба гўши њама халќ,
Анвои ѓазалњои ту савганди ватан. 
Дар шеъру суханњои ту пайдост њама,
Шањди суханат барои мо ќанди ватан. 
Донам, ки њамин исм ба ту зебанда, 
Фарзанди Хуљандї туву фарзанди ватан.

2022



23

Абдусамеъ Ќуддус

БАРОИ ФАРЗОНАБОНУ

Эй вуљуди хокии аз љидди гул беруншуда,
Эй гули рўида аз ќалби зи њасрат хуншуда.
«Орзуманди диёри хеш» дигар барнагашт, 
Бо њама дарду ѓаму армони дар дил ѓуншуда.

То њама аз банд банди худ људову бандаем, 
Пеши арвоњи азизони сухан шармандаем. 
Хайрхоњињои ќисмат бин, ки бо ашки равон, 
Дар кавири орзуњо худ ба худ дар хандаем.

Дар дили мо нест, гўё љони ман, љони сухан,
Дар лаби хомўшии мо нест исёни сухан. 
Рўњи мо берун шуда аз ќолаби хокии худ, 
Бехудему бехудо, овањ, ку яздони сухан.

Он њама ѓам, ки турову ин њама ѓам, ки марост, 
Зери як кашкўли ќўњу рўи як дасти дуост.
Шеърњои ифтихорї дархури дарде наянд,
Дар замоне, ки пур аз кашмокаши чуну чарост.

Хоља гарчї «дар ѓариби љон ба сахтї» дода буд, 
Лољарам њаргиз сухан афтодаву мискин набуд.

Ин замон дар мењани худ мо ѓариб афтодаем, 
Дарди моро иллати мафкурањо хоњад фузуд.

То сухан буд, аз барои тољикон сарњад набуд, 
Давлати тољикро андар сухан то њад набуд. 
Уммати пайѓамбари охирзамон буду вале
Љуз худованди суханро шоире уммат набуд.

То гирењ афтода акнун риштаи мафкураро, 
Алѓараз нодидагиро, махзани мастураро. 
Рўдакї бегона тобад, Њофизу Хайём низ,
Бо забони сохта ботил кунї маъмураро.

Бо забони сохта гарми сухансозистем, 
Бо дили нагдохта масти забонбозистем. 
Њамзабони мо ба мо бегона тобад ин замон, 
Њамзамон бинї, ки дар ављи замонсозистем.

Дафтари мо зардтар аз чењраи беранги мо, 
Фитрати мо тангтар аз кулбањои танги мо. 
Њиммати мо паст рафта дар сари шеъри дарї,
Пеши чашми рўшани њамсангару њамсанги мо.

Эй насими софи аз анфоси Сайњун рўзада, 
Эй гули хушбуйи атри ноз бар гесузада.
Кош, бо нерўи нав бедор гардад ин замон,
Олами печидапои пушти кўњ пањлўзада.

1990

Адибаи Хуљандї

ЭЊДО БА УСТОД

Офтобї, ки манат оинадорї мекунам,
Дўст медорам турову љоннисорї мекунам.
То набинад љони ту озор, устоди азиз, 
Бар Худои мењрубони хеш зорї мекунам.
Рўзњо бар хонаат тилфун занам бо иштиёќ,
Чашм бар девони ту шабзиндадорї мекунам.
Кошки, аз пои ту гарде ба чашми мо расад,
Гарди пои нозукатро сурмаворї мекунам,
Эй ба боѓи сабзи љони ошиќон чун ёсуман,
Бар гули рўят таманнои бањорї мекунам.
Њосидону ошиќонат дарди бехобї кашанд, 
Душманатро душманї, бар ёр ёрї мекунам.
Эй љамолат чун бањори тоза дар оинањо,
Њар куљое бо ту бошам, ифтихоре мекунам.

1994

Адибаи Њабиб

Номаи сабзтарин номаи Фарзонаи мост,
Хомаи сабзтарин хомаи Фарзонаи мост.
Дар намоишкадаи атласу дебои сухан
Љомаи сабзтарин љомаи Фарзонаи мост.

2020

Азимљони Алї

Яке фарзонаи фарзонагонї, 
Яке гавњар зи олї хонадонї.

Хиромониву мавзунї чу Ширин, 
Муќими доими ойина монї.

Магар аз хонадони офтобї, 
Чунин озодаву равшанравонї.

Хуљандиаслу ашрафзодаї ту,
Рашиди рањнамои шоиронї.

Ту дар дилњо мисоли ишќ бошї, 
Ту рўъёї, парии осмонї.

Набошад њељ мањфил бе ту зебо,
Ба њар дил мисли ишќї, мисли љонї.

Гули боѓи фалак андар заминї,
Ки рашки њар гуле дар бўстонї.

Азим аз хонадони Булбул омад,
Ки гўяд: - Ифтихори ин замонї.

2014

Акбар Абдулло

ГУЛИ ЗАРДОЛУ ХОЊАД РЕХТ

«Гули зардолу мерезад»
Фарзона

Барои он њама озор,
Барои дидаи хунбор.
Барои номаму нангам,
Барои зардии рангам
Ки он фасли хазони баргрезињо ба ёд орад,
Барои умри аз сар рафтаи пурдоѓу армонам
Барои марњами љонам,
Ки бар оњанги нарми шеъри ту дилбастагї дорад.
Туро, эй гул, ки олам бо њазорон ноз парварда,
Магў дигар зи гулрезии зардолуву урён 

гаштани навда,
Њамон гулњои зардолу, ки дар шеъри ту бас 

хушбўй мерезад, 
Мисоли ќатрањои ашки ман аз дидаам 

бар рўй мерезад.
Барои мардуми дилдода рамзи ишќи нокоманд,
Барои мо валекин пайки анљоманд.
Аз ин рў, илтиљо дорам,
Талабгорам,

Туро, эй наѓмапардози дили шўридаву зорам, 
Ки шеърат дар вуљудам шўълаи покизае ангехт,
Бикун рањме ба ранги заъфарону ќомати

хамгаштаи банда, 
Магў дигар зи гулрезии зардолуву 

урён гаштани навда.
Ки ман њамроњи гул хоњам гузашту рўзи падрудам
Гули зардолу хоњад рехт.

1994

Алї Асѓари Фардї
(Эрон)

Тапад дар барги гул шабнам аљаб ширину мастона,
Вале аз чї тапиш дорад дили беишќи Фарзона.

Хун шуд зи ашк дил, ки чаро њамчу шабнаме
Оѓўши барг љой ба бељо гирифтаї.

Гуфтї: -Маро тињист дил аз ишќ, пас чї буд
Он дил, ки дилбарона ту аз мо гирифтаї.

Бо наѓмаву нигоњ нигањро шикофтї,
Дар боѓи љон чу сарви равон љо гирифтаї.

1995

Анварбеки Абўнаср

ЭЊСОСИ ДИЛ

Шаб асту ман нишастаам ба сад хаёл,
Чї офарад дили ќалампарасти ман.
Нишастаам, шабам њамекунам сањар
Ба љои хома шеъри ту ба дасти ман.
Зи љўш љони ман дамида меравад,
Чу сатри шеъри ту бихонам он ќадар.
Куљо тавон, ки лањзае назар кунам,
Нафосаташ маро кунад зи худ бадар.
Шикастани хумори ташнагии шеър
Чї лањзањои пуртараб барои ман.
Дареѓ чун бигўям он ки њарфи тар
Чу пайки хуш расида бар давои ман.
Агарчи бонг мезанад хурўси субњ,
Ба гўши дил куљо расад чунин садо.
Хаёл мебарад маро ба боѓи шеър,
Даруни сина бишкуфанд њарфњо.
Хуљандро будї гар ахтаре Камол,
Ту баъди он баромадї дар он само.
Чу он ситораи љањонфурўзи назм
Дурахшишат дар ин само умеди мо!

1986

МЕЊРНОМА

Салом, эй гавњари якдонаи мо,
Салом, эй шоира - Фарзонаи мо. 
Гирифтам ман ба дасти хеш хома, 
Нависам то бароят мењрнома. 
Маро бахшой, бахшо, хоњари љон,
Ки авсофи ту гуфтан нест осон.
Зи њар чизе бигўям, бартар астї, 
Ба дунёи сухан ту ахтар астї.
Њама њарфу каломи ту гуворост, 
Каломи ту, саломи ту гуворост. 
Туї истораи тобони миллат, 
Ту њастї ифтихору љони миллат,
Зи њарфи ту ба дил шодї физояд,
Ки њарфи ту љањони дил кушояд.
Бузургию ба ин сонат Худо дод, 
Ту њастї покаслу покавлод. 
Ту бо ин сон бузургї хоксорї,
Ба сони зарра њам кибре надорї. 
Њазорон офарин бар модари ту, 
Ба ин сон модари дилпарвари ту. 
Хуљанди ту бинозад бо Камолаш
Ва бо њар дилбари соњибљамолаш.
Хуљанди ту кунун бо ту бинозад, 
Биарзад, ки ба гардун сар фарозад. 

Чунин алломаи воломаќоме, 
Њамеша хушсалому хушкаломе.
Сифоти ту бувад бисёр, бисёр, 
Варо тасвир кардан њаст душвор.
Њазорон кас пас аз ин боз ояд, 
Њазорон кас дари дилро кушояд. 
Њазорон кас намояд ќањрамонї,
Бимонад номи худро љовидонї. 
Валекин мисли ту дигар наояд 
Ва номаш њамчу номи ту напояд. 
Навиштам мењрнома ман бароят, 
Ба уммеде, ки вай шояд хуш ояд. 
Аё хоњар, њаќиќат ќањрамонї,
Ту ќадри оламу одам бидонї. 
Каломи ќалби худ андак бигуфтам, 
На аз сад, аз њазорон як бигуфтам. 
Чї хушбахтам, ки гањ-гоњат бидидам,
Калому њарфи ширинат шунидам, 
Каломи дилкашат дил мерабояд, 
Шунидан номи ту дил мекушояд. 
Иноят аз Худо, Фарзонаї ту, 
Њаќиќатгавњари якдонаї ту. 
Њамепурсам зи ту ман узри бисёр. 
Сухан омад агар такрор, такрор. 
Зи шеърат боз ширинтар бикун ком, 
Наояд мисли ту дар њељ айём.

2014

* * *
Диле шодоб месозад дили дарёи Фарзона, 
Сареро хам намехоњад сари болон Фарзона. 
Каломи дилнавози ў бигўяд Шањнавози ў, 
Касе фањмад гудози ў, шавад шайдои Фарзона. 
Бихонам сатри ашъораш, ду-се хафта нагўям шеър, 
Манам як зарраи хурде дар ин пањнои Фарзона. 
Ба гулбоѓи сухан ойй, бубинї љумлаи гулњо,
Дурахши дигаре дорад гули зебои Фарзона. 
Ќабат гар њафт дорад ин замину осмони мо,
Њамон њафтуми вай бошад ба зери пойи Фарзона. 
Њазорон шоире ояд ба зери чархи ин гардун,
Њама њуру малак он сў, нагирад љойи Фарзона. 
Дусад айбе агар љўї, даѓал њарфе ба вай гуї, 
Намеояд, намеояд ба вай парвои Фарзона.
Нагардад тираљон аз њар хасу хошоки бодовард, 
Ба мисли нуќраи холис бувад дунёи Фарзона. 
Шабу рўзон агар кобї љањони шеъри оламгир, 
Наёбї њељ кас он љо, ки вай њамтои Фарзона. 
Аё соќї, башорат дењ, аё Њофиз, суруде хон, 
Ки дил пайванд созад мисраи волои Фарзона.
Яке аз аввалин будам, ки гуфтам шеър бањри ў, 
Мунаќќаш чун бидидам њарфи пурмаънои Фарзона.
Бикардам чуръате, гуфтам ду-се њарфе ба васфи ў. 
Куљо он Анвари зору куљо овои Фарзона!

2019

НОМАИ АРЗУ СИПОС

Салому ассалом, устод Фарзона,
Саломи бардавом, устод, Фарзона. 
Фиристам номаи арзу сипосамро, 
Ба садњо эњтиром, устод Фарзона.

Гулистони суханро посбон њастед, 
Ба мисли ахтаре бар осмон њастед. 
Шумо хуршеди тобони самои назм,
 Ба шогирдон азизу мењрубон њастед.

Сабаќомўзи шогирдон Шумо њастед,
Љањонафрўзи шогирдон Шумо њастед. 
Чї хушбахтам, ки шогирди Шумо њастам,
Сари дилсўзи шогирдон Шумо њастед.

Шумо њастеду мо њастем, эй устод, 
Шумо њастеду мо растем, эй устод. 
Дилу љон бо сухан бастем, эй устод,
 Зи роњи мењр пайвастем, эй устод.

Салому ассалом, устод Фарзона, 
Саломи бардавом, устод Фарзона.
Чароѓи субњу шом, устод Фарзона, 
Худованди калом, устод Фарзона.

2021

Acкap Њаким

ДУРУД БА ШОИРА ФАРЗОНА

Ин хоки куњан ќудрати худ кард њувайдо, 
То њамчу ту Фарзонае овард ба пайдо
Шоир нашавад њељ гање ошиќи шоир,
Баски натавон гашт ба худ ошиќу шайдо.

Бинам, ки ту дар дањр яке мављи мањинї.
Донам ба сухан мўъљизакориву матинї. 
Ёбам, ки дилат соф чу оинаи рўд аст,
Бо ин дили софат асари доѓ набинї.

Кай зодаи куњсор њама куњнавард аст,
Кай чашмаи хуршед ба њар синаи сард аст.
Гар навъи башар зодаи ишќ асту гуноњ аст. 
Шоир зи азал зодаи дард аст, ки дард аст.

Эй хоњари ширин, ту ба ман љони азизї, 
Баски ту зи ман дарди маро бењ бинависї.
Бо ќадди нињолеву ба шеъри бакамоле
Љои њама мардони диёрам ту бихезї.

Дар љону дилат дарду ѓами халќ дучанд аст,
К-имрўз ба дунё на Камолу на Хуљанд аст. 

То њол ба шањрам ба чунин шоири якто,
Як санг набошад, магар ин бахти баланд аст.

Онон, ки ба овоздињиянд яковоз,
Овоз чї доранд, ки гунганд аз оѓоз,
Њар њарф, ки гўянд бигў, баъд бигўянд,
Бо ин њама бошанд магар мардумие боз.

Онон ки туро љои њама мард надонанд,
Мардигарие худ ба ватан карда натонанд.
Он лофу газофе, ки зананд, аз паи нафс аст, 
Виљдон ба куљо, дар ѓами нону ѓами љонанд.

Аз банди дили ман аламу дард бихезад,
Кай бе ѓами фардои ватан фард бихезад.
З-ин хок, ки бархост чунин духтари бебок,
Бошад, ки пагањ боз яке мард бихезад.

Соли 1988

Атахон Сайфуллоев

Баски шамси шеъри тољикї,
Чашмаи эњсоси борикї.
Њамчу зарра майли нурам њаст,
Мењри ќалби чун булўрам њаст.
Шоду хуррам зиндагонї кун,
Тоза -тоза комронї кун.
Килки тањрират амон бодо,
Номи некат љовидон бодо!

1999

Ањмадљони Рањматзод

Ба љилои ранги гул гў зи талотуми равонї,
Ки њазор роз дорад лаби ѓунчаи нињонї.
Њама сабза медамад, то ки забони мадњ бошад,
Чу ту накњати њавасро ба њама љањон дамонї.
Зи њазор хонаи худ сафи одамон бароянд,
Ки туї фариштаи мо, на малак зи осмонї!
Ба чунин сиришта будан зи тулўи нуру ќатра,
Аљабо, фаро гирифтї ѓаму шодии љањонї!
Ту ба риштањои анвор кашида дурри шабнам,
Ба дуо ба гардани Шамс чї гуна мефишонї?! 
Чу забони баргњоро ба сабо гирањ кушої,
Ту њазор гулпарак дар пари миљљагон нишонї!
Ту ба Ишќ ишќ гуфтї, њама њадяњош бикшод,
Аљабо, чї интихобе, ки чунин дар имтињонї?!
Ба Худо азиз будан чу ягона – як мукофот,
Ба висоли ў расидан ба як оњи худ тавонї!
Ба њавас њазордастон ба маќоми арш бинад,
Ба баён шукуфањоро ба њавои парниёнї.
Зи дусад њазор њарфат, ки дусад муљаллад оњ аст,
Ба вараќ-вараќ таманно ба ту медињам аёнї…
Ту тилисми љовидона, ту кушоиши муаммо,
Ту расида аз замонњо ба саодати љавонї.
Ба бузургии муњаббат ду њазор бор савганд, 
Ки ба бахти ишќи инсон ту чунин љавон бимонї!

2014

Аъзам Сидќї

БА ФАРЗОНА

Њар кї аз бар кунад ашъори ту, ў ёр шавад, 
Шукуфад табъу дилаш волаи гулзор шавад, 
Ў шуда маст ба гулгашти маонї дами субњ
Шакарафшон ба баён булбули Аттор шавад.

2006

Аъзами Хуљаста

ТАЌДИМ БА БОНУИ ШЕЪРИ ПОРСЇ 
ФАРЗОНА

Бўи настаран дорад шеъри наѓзи Фарзона,
Хандаи чаман дорад шеъри наѓзи Фарзона.

Мављи вожа мераќсад, мављи вожањои ишќ,
Лањни таннатан дорад шеъри наѓзи Фарзона.

Рўњи Бедилу Њофиз, рўњи Шамси Мавлоно,
Аз ниё сухан дорад шеъри наѓзи Фарзона.

Вожа вожаи шеъраш оламе зи рамзу роз,
Тоза пирањан дорад шеъри наѓзи Фарзона.

Љоми Љам дар ў гардон, тахти Хусравон барљо,
Шўри анљуман дорад шеъри наѓзи Фарзона.

Њарфи ќалби миллатро аз забони ў бишнав,
Сабки хештан дорад шеъри наѓзи Фарзона.

Дар Њироту дар Шероз карда мухлисон тасхир,
Накњати Хуљан(д) дорад шеъри наѓзи Фарзона.

Бо иродату ихлос аз Хуљаста ин бишнав,
Дар дилаш Ватан дорад шеъри наѓзи Фарзона.

2015



42

Бањроми Мирсаид

БА УСТОД ФАРЗОНА

Дар махзани шеъри ноб дурдона туї,
Дар мулки сухан шавкати шоњона туї.
Аз пири адаб - Рўдакї сад ќарни дигар,
Њам шоиру њам орифу фарзона туї.

2014

Бањроми Тусї
(Эрон)

Аз дурдастпорае, аз хоки поки мо
Тољикдухтаре, ки ба сўги љањон нишаст. 
Фарзонае, азизаи зеборухе нигар,
Дар сўги ин замонаю дарди замон нишаст. 
Ашъори хубу беѓашу ишќи ќашанги вай
Чун об буду аз дилу дида ба љон нишаст.
Ваќти намоз гуфт, ки бар ин љањони сард
Поёни умр омаду бо барфи он нишаст. 
Оре, азиз, моњи хуљандї, ки офтоб 
Њангоми субњ чун ба таки ховарон нишаст.
Ваќти ѓуруб мераваду шоми тира боз, 
Дидї, ки омаду ба дили осмон нишаст.
Њар кас ки зод, лањзаи мурдан азони ўст,
Умр аст он ки зуд чу боди хазон нишаст. 
Њофиз накў суруд, ки бар љўй кун назар,
Бингар ба умри худ, ки бар оби равон нишаст.

1995

Бобољони Нурзод

АШЪОРИ МОНДАГОР

Эњдо ба Шоири халќии Точикистон 
устод Фарзона

Ќалам чархофалакњо мезанад дар дасти Фарзона, 
Сухан он тору пуди раѓзаи гулбасти Фарзона. 
«Тулўи хандарез» аш аввалин мехроби мењри ўст, 
Ки ањли ин Аљамро карда будї масти Фарзона. 
Бубин «Меърољи шабнам», «Набзи борон», 

«Ояти ишќ» - аш,
Ба гўши дил бигўяд мояи мењр астї, Фарзона. 
Ба он «Муњри гули мино»-ю «Сўзи нотамом»-и хеш, 
Тиломоњї биафтода ба тўру шасти Фарзона.
Пас аз он Рўдакию Лоиќ андар сарзамини шеър,
Љањони шеъри моро бо љањон пайвастї, Фарзона. 
Фалакпаймо шуда њар шеърашу сайри љањон дорад,
Зи шашдевори субњи вожањо ворастї, Фарзона.
Ба рўи нохуни дил санги шеъраш дар њинобандї,
Бар њар соњибдиле гулдастањое бастї, Фарзона. 
Чу шеъри хеш оромию тўфон дар нињон дорї, 
Ба расму суннату дини ватан дил бастї, Фарзона. 
Бихонда кулли ашъори туро бо шодї мегўям, 
Ба шохи шеъри тољик булбулу сор астї, Фарзона.

2014

САФИРИ ШЕЪРИ ТОЉИК

Як аламбардори шеъри тољикон Фарзона аст, 
Дурфишону нурпоши ориён Фарзона аст. 
Њамчунон дарёи Сайњун шеъри ў бошад равон, 
Андарунаш моњии тиллои он Фарзона аст. 
Њофизу Саъдию Мавлонои асри хештан, 
Фотењабигрифта аз соњибдилон Фарзона аст. 
Бар Аљам то бар Араб шеъраш бувад пайѓомбар,
Ояд аз њар мисраи ў бўи љон – Фарзона аст.
Бо камоли њамдиёрї буда шогирди Камол, 
Он Мањастии њамин давру замон Фарзона аст.
Зиндадори «Бўи љўи Мўлиён»-и Рўдакї, 
Доимо дар «Ёди ёри мењрубон» Фарзона аст. 
Килки ў тар гашта аз хуни бузургони хирад,
Шеъри ў шуд мондагору љовидон Фарзона аст.
Бо назокат, бо латофат мерасад аз дил ба дил, 
Мерасад аз шеъри ў бўи љањон, Фарзона аст. 
«Рањ ба рањ андар хиёбон гул нишондан» кори ўст, 
Кист он, як шоири маънибаён, Фарзона аст. 
Ў сафири шеъри тољик буда андар ќорањо, 
Шеъри тољикро кунад рангинкамон, Фарзона аст.
Бо хирад бармекашад њастии пуртаззоди мо, 
Шодибахшои диёри тољикон Фарзона аст. 
Андалеби боѓи Хуљанди куњанбунёди мо,
Шеъри ў бар насли фардо армуѓон, Фарзона аст.

2020

* * *
Яккатози шеъри Шарќу Осиё, 
Кардаї сарводаро оламнамо.
Шўњрати ў рафта то боми фалак, 
Дар дилу дар дидањо гардида љо.
Дидаам дар сарзамини боварї,
Шеъри ў дода чу товусе љило.
Бо њама њарфу њиљои оташин, 
Њастии тољик намудї рўнамо.
Кохи назмаш хишти нав боло гузошт, 
Безаволиро бубин орад садо.
Инчунин афришта дар дунё кам аст, 
Хомааш аз шањпари мурѓи Њумо.
Партави Ќуръону Инљилу Забур, 
Дода бар ашъори ў дасти дуо.
Хилќати Фарзонаи оламшинос,
Лоиќу арзандаи њамду сано.
Шеъри ў тўмори халќи худшинос, 
Мебарам дар бозубанди худ варо.
Бањри табрикаш ман андар пушти дар, 
Бо дафу чангу ѓазал, гулдастањо!

2023



47

Бозор Собир

Дар сухан фарзонаї, дар анљуман фарзонаї,
Дар миёни сад њазорон њамчу ман фарзонаї.
Њар занеро нест њам завќи сухан, њам њусни зан,
Њамчу шоир камназирї, њамчу зан Фарзонаї.

2004

Бону

НАДОНАМ, ИН ЧЇ ХУМОРЕСТ?!

Барои устоди азизам Фарзона

Надонам ин чї хуморест, њасратест ба дил, 
Ки хонда шеъри туро субњу шом гирёнам. 
Таронањои ту аз дарди ошиќонаи ман
Паём меоранд.

Њадиси ишќ бихонам агар зи ашъорат, 
Хаёли ќомати зебои ёр меояд. 
Дилам, ки шеъри туро мисли ман бихонад ў, 
Чу Бону гиря кунад, балки ханда бинмояд.

Чунон ки бар рухи гул шабнам аст шеъри туро, 
Ба дил њазор таманност рўшану зебо.
Биёву шеър бихон, то ба ноз хў бикунад, 
Ба ноз хў бикунад, чун насими боди сабо.

Биё, биё, ки азизи азиз, маскани ман 
Канори оби мусаффои Истаравшани ман.
Фидои њар ќадамат бод, эй азизтарин, 
Нисори пойи ту гулбаргњои гулшани ман.

Зи ишќи ман асаре дар танини шеъри ту аст,
Нуњуфта њар суханам дар љабини шеъри ту аст.
Чунонки мебарї аз дил ѓубори ѓуссаву ѓам,
Забони ишќи дилам ангубини шеъри ту аст.

Зи мисраи ту, ки атри сабоњ меояд,
Ѓурури духтари покизаахтаре дидам.
Ба васфи ќиблагањат, модари азизу шариф, 
Сиришта њар сухани мехрпарваре дидам.

Бањор мегузарад. 
Ба љустуљуи ту баргаштаам ба шањри Хуљанд, 
Ѓубори сина биёвардаам ба хеш дучанд.
Касе ба сўзи ману шеърам илтифот накард, 
Ѓубор мегузарад.

Ба чашми лутф маро кардаї њамеша нигох, 
Табассумат ба дилам рўзи ид овардаст. 
Ба рўзгори ѓамангези пурталотуми ман 
Нишоти шодиву рўзи сафед овардаст.

2014

Бузургмењри Бањодур

ШАЊБОНУИ ШЕЪР

(Армуѓон ба устод Фарзона)

Азизи дидаву дилњои бебок,
Туї дар маслаки худ Марями пок.
Дили гил вусъати кайњон биёбад,
Паёми кибриёї љўї аз хок.

Ту гулпайванди Мавлову Камолї,
Чаман омўзад аз ту хушљамолї;
Садои атсаи нилуфарият,
Садое аз њарими безаволї.

Заминиву самимиву самої,
Туї маснаднишини дилрабої.
Алораѓми хазони иљтимої,
Дари фасли бањорон мекушої.

Ту, эй Фарзона, эй ављи тарона,
Ту шањбонуи шеъри ошиќона.
Ту, эй мамлўи борони муњаббат,
Зи ту гул мекунад ному нишона.

2015

Гулназар

Зи ту афсонањо афсонатар шуд,
Ки шамъи базми мо парвонатар шуд.
Суханро шоирї бахшидаї ту,
Зи ту фарзонагї фарзонатар шуд.

2014

Гулноз

Агар дар омадани худ диранг мекардї,
Нињоди ањли суханро чї танг мекардї.

Чї сон даромадаї дастгоњи андеша,
Чї сон бирешими афкор ранг мекардї?

Дамида дасти рањиме ба рўи оинањо
Талоши шустани њар доѓу занг мекардї.

Њамеша сабр намуда, валек дар шабњо,
Фаќат ба њар чї ки бад буд, љанг мекардї.

Бигуфтаиву бигў, бозу боз, Оина,
Ки дар тариќати худ фикри санг мекардї?

Ба зимни таљрибаи ќалб њадяи шодї,
Чу орифї, ба њама бедиранг мекардї.

Хулоса, ќисса њамин аст, Шоири дилњо,
Ки ту љањони ѓазалро ќашанг мекардї.

Гулрухсор

ХУЉАНД

Барои Фарзона

Андар ин шањре, ки њар гул
Фасли гулрухсории ман,
			   сурати дил дошт, 
Ошиќони ман маро нашнохтанд,
Моњии тиллоии ёди маро
				    њурони дарёї
Ба шасти хандањои хештан
Аз дили рўди куњан
			   берун кашида,
Бар сароби ќарни нав андохтанд… 

Аср дигар, 
	 фасл дигар,
		  насл дигар буд,
Субњ аз домони сурхи Меваѓул
Лолаи зарду сафеду сабз мечид. 
Ќалъаи Темурмалик- 
Пайкари озодии озодагон, 
Шањрро аз зиллати торих, 
Хешро аз иллати новорисон озод медид.

Зодагони ќарни тўфонї
Бемаѓал, бешўру ѓавѓову пўшаймонї,
Дар канори рўди ирфонї 
Холї бинмуданд 
	 љойи њайкали машњури Ленинро 
Аз барои пайкари маѓрури Исмоили Сомонї.

Аспи мири дермонда
Дигар аз анбори торих 
			   љав намехост, 
Маснаду љоњу маќоми миллати озода дигар
Муњри њизбу њуљљати Маскав намехост. 
Дафтари садпораи шаъну шукўњи Ориёно
Омиёна шарњи нав, 
		  тањриру тарњи нав намехост...
Андар ин шањри куњандиз 
Динаву имрўзу фардо,
Зери оњанги мунољоти ниё
Дар канори якдигар шукрона мераќсид.
Андар ин марзи куњанфар
Њар кї шуѓли хешро,
	 љоњу маќоми хешро дошт,
Сураташро,

њар кї дар ойинаи сиратнамои дигарон медид. 
Шоир ин љо
	 буд шоир, 
Тољир ин љо
	 буд тољир, 

Њар кї бори маънии буду набуди хешро 
Дар тарозуи назар бар мекашид.

Рўдакии Панљрўдии Самарќандии тољик, 
						      ту гўї,
Баъд аз њаљри њазору анд соли бевисолї
Аз хиёбони ба номи хештан
Ворисона шањрро наззора мекард, 
Аз барои насли бедард 
Њасрати љовиди миллатофарашро
				    њисса мекард.
Њаљри « Љўйи Мулиён»-и дар Бухоро
			   аз алам хушкидаашро
Ишќи Лайлиро, ту гўї, Ќайси маљнун 
Бо забони панљањои заррабинаш,
Аз барои рўди Сайњун 
			   ќисса мекард...
Чашми дилбин 
Бо нигоњи њуснэљоди Мањастї,
Аз рухи шањдухтари нози хуљандї
Шеъри ишќи зиндагиро 
		  бесухан мехонд.
Њарфи пурнозу ниёзи шоири мумтоз
Боѓи ќалби ошиќонро зеб мебахшид,
Ахтари њусни расои наварўси Ганљаву алмоси Хуљанд,
Дар нигини дилбару дилдода мерахшид.
Шањри њиљрон
Дар ќадамњои Камолаш

Васл мекорид, 
Мењр меафшонд.
Хољаи њизби суханро,
Шоири њуббулватанро 
Соќии базми висоли анљуман мехонд...

Шањри дўши хастаашро карда холї
Аз гаронбори хурофоту сиёсат 
Фазлу фарњанги дигар дошт.
Боѓи навбунёди «Миллат»
Меваи ширини вањдат, 
Њусни Аржанги дигар дошт, 
Ишќ дар сарпардаи дилњои ошиќ 
Созу оњанги дигар дошт... 
 
Боѓњои тирамоњї
Чун арўсони бањорї
Љашни атлас доштанд.
Хубчанди* навќирони пир
		  дар ойинаи Сир 
Љилваи љононагї мекард. 
Хони пурэњсони дењќони хуљандї
Бўйи нони хонагї мекард...
Шањри бе Озоду бе Мављуда**

* Тафсири ошиќонаи шоир вожаи Хуљандро
** Дўстони муаллиф, шоирањои зиндаёди тољик, Озод Амин-
зода ва Мављуда Њакимова, ки дар Хуљанди бостонї ба дунё 
омада, њамин љо манзили абадї ёфтаанд

Бар ман, бар мани аз ёдњо рафта
Бо лаби хомўшу эњсони њаёпўш
Аз расидан, 
	 аз гузаштан,
		  аз намондан 
Орифона сўњбати фарзонагї мекард… 

* * *
Андар ин шањре, ки њар гул
Фасли гулрухсории ман,
		  сурати дил дошт,
Ошиќони ман маро нашнохтанд.
Ваќт довар буд, 
Ваќт дар гулзори хотирњо даравгар буд.
Шањри ишќи ман њамон буд-
			   нављавону пир,
Аср дигар, 
	 фасл дигар,
		  насл дигар буд…

2011

БА ФАРЗОНА

Дар шеъри ту рўњ дар ќафас озод аст, 
Дар сабки ту оњ лолаи фарёд аст.
«Фарзона» иноятест аз лутфи азал,
Фарзонагии ту фарзи модарзод аст.

2014

Ѓанї Бобокалон

БАРОИ ФАРЗОНА

Эй шоири бењтарини тољик, 
Табъи ту бувад ќарини тољик.
Њар љо, ки касе зи шеъри ту хонд,
Бинмуд бас офарини тољик.
Ширин зи ту гашт талхии умр, 
Гулнаѓмаи шаккарини тољик. 
Зебо зи ту гашт, эй суханвар,
Сарводаи нозанини тољик.

1997

Давлати Рањмониён

Ба ин болорав аз ин кунљи пастї,
Аз ин ифрит бар духти Мањастї.
Аз ин шўридахун бар гармнабзе,
Саломеву паёме, барги сабзе.

2002

***
Мавлуди ту арљ дод бар хоки Хуљанд,
Ин хок шуд аз шеъри баланди ту баланд. 

2002

Давлат Сафар

ЁСУМАНИ ШЕЪР

Барои шоираи нозукбаён Фарзона

Забони шеър туї, шеър ин паёми ту аст, 
Кабўтари нафаси гарми шеър роми ту аст. 
Фазилате, ки дуои фариштагон дорад, 
Кароматаш чї хушо, ки ба кому номи ту аст.

Бигў, бигў сухани ишќ, зеби анљуманї, 
Бигў ту аз Ватани ишќ, соњиби Ватанї. 
Нафас - нафас бисаро, то ќафас-ќафас бирањем, 
Шањомати њама тасвирњои ёсаманї.

Каломи ишк, майи ишќ, љоми ишќ турост, 
Дигар касе, ки сарояд ба ишќ, њарфи хатост.
Садо-садо ту бубахшо ба шеър, бонг бизан,
Садои булбулу кабки чаман ба гўш љафост.

Биё, ки бо ту гули ишќ њам кушояд рў,
Ба мушку анбари шеъри ту мешавад хушбў.
Биё, биё, ки малак дар ниёзи нози ту аст, 
Биё, ки гўши фалак бо садот гирад хў.

Ба доми ишќ, ки њушёр гашт девона, 
Вафову ањд надорад чу духтари хона. 
Вале ба олињаи шеъру шарњи бесуннат, 
Яќин, ки фарз бувад гуфтањои Фарзона.

2010

Додохони Эгамзод

ТАЊНИЯТ БА ИНОЯТ

Ту тилисми љовидона, Ту кушоиши муаммо,
Ту расида аз замонњо ба саодати љавонї.
Ба бузургии муњаббат ду њазор бор савганд, 
Ки ба бахти ишќи инсон Ту чунин љавон бимонї!

2022



64

Зулфия Атої

СУЊБАТИ ХУРМОЇ

Бар суњбати хурмоиям њоло биё, Фарзонаљон,
Дар сояи хурмои пир биншин дилорому љавон.
Дар фањмиши сирри азал сайри љањон даркор нест,
Хурмо чу пири фалсафї гўяд ба мо аз ину он.
Эй духтари исторањо, дунёи ту дунёи роз,
Ман њам замоне омадам аз он љањон, аз осмон.
Дарёи Сайњун меравад андар кафи шањри Хуљанд,
Рўди диёри ман, вале дар ќалби гил њоло нињон.
Дарёи пайдои дилат сўйи заминњо дар шитоб,
Дарёи пинњони дилам бар сўйи бесўйї равон.
Афсонаи занњои шарќ афсонаи бишниданист,
Як сў бимон, як сў бимон, афсонаи рашки занон.
Љўшад бањори маънавї, гирад хумори «Маснавї»,
Ояд ба шеъри Мавлавї дар фасли оромї хазон.
Андар тани мањбуси ман нолад дили шўридаам,
Рўњат бидидам дар ќафас, эй хоњари шўридаљон.
Дар даст шамъи равшане, дар сар хаёли гулшане
Пай мезанам дар нисфи шаб дар шањр чун девонагон.
Боке надорам, гар њасуд гўяд маро девона шуд,
Девонагї бошад даво дар шањри сарди хастаљон
Аз зиндагї маќсуд чист, з - ин сўзи дилњо суд чист,
Шеъре, китобе, мисрае шояд зи мо монад нишон.
Дар лањзаи танњоиям шеъри нави хуш бофтам,
Бикшо гирењи розро, ай шеъргўйи ѓайбдон.

1995

Илњом Насафї
(Ўзбекистон)

Гуњар мерезад аз њар мисраи зебои Фарзона,
Аљоиб њикмате дорад ба худ дунёи Фарзона.

Назокат метаровад аз ѓазалњои дилошўбаш, 
Њазорон рангу бў дорад дубайтињои Фарзона.

Фасењу наѓзу побарљост њар гуфтори ширинаш,
Шакар мерезад аз њар њарфи пурмаънои Фарзона.

«Тулўи хандарез»-аш «Ќатрае аз Мўлиён» бошад,
Саропо гавњар аст ашъори рўњафзои Фарзона.

Муназзањ, софу беѓаш накњати «Себарга»-и ишќаш,
Муњаббат мезанад љўш аз дили дарёи Фарзона.

Паёме аз ниёкон аст, њар «Як ѓунча роз»-и ў,
Ки рашки сад харидорон бувад колои Фарзона.

Ба љонњо равшанї бахшад сафои «Парниёни љон»,
Зи хурдон то бузургон ошиќу шайдои Фарзона.

Намоди асли инсонї, бувад тавъам ба њастияш,
Надидам дар љањон фарде бувад, њамтои Фарзона.

На њар хору хасе бошад, сазовори бањои ў,
Бувад ваљњи ѓуруру ифтихор имзои Фарзона.

Худоё, аз карам лутфе намову њифзи љонаш кун,
Нагардад њеч хам њаргиз сари болои Фарзона.

2016

Искандари Рањмон

МИЛОДИ ФАРЗОНА

Бўйи љўйи Мўлиён меояд аз паймона боз,
Ёди ёри мењрубон аз Каъбаю бутхона боз.

Мезанад мижгони барќе шона бар гесўи ашк,
Бўйи дарё бишнавад ѓаввос аз дурдона боз.

Шамъњо ин шом дар боѓи љигар бишкуфтаанд,
Лола буданро биёмўзанд аз парвона боз.

Дастгири баргаки афтода шав, эй навбањор,
Зери айвони ту орояд парасту лона боз.

Сояи оњуи дил аз бими шабхун мегурехт,
Мерасад бар сабзазори орзу дуздона боз.

Турфа обоне, ки сад оѓози фарвардин аз ўст,
Сабз буданро чаман омўхт аз Фарзона боз.

2017

Исмоил Зарифї

МАЪВОИ ФАРЗОНА

Ба ќалби мардуми ориф бувад маъвои Фарзона,
Нагирад дар љањони маънї њар кас љои Фарзона.
Мададгораш бувад рўњи хуши Аттору Мавлоно,
Сазад резам зару сими љањон дар пои Фарзона.
Китоби мондагори ў дили моро кунад равшан,
Кушоям фол бо шеъри љањонорои Фарзона.
Суханњояш малењу њарфи љонбахшаш бувад дилкаш,
Худо бинмуда наќши њур дар симои Фарзона.
Най аз шањди худаш меболаду ин «Найшакар»* дорад,
Шавад инсон њар он кас меравад бо рои Фарзона.
Наолояд дигар домони худрову кунад парњез,
Касе монад ќадам як лањза дар дунёи Фарзона.
Дусад соли дигар созад чароѓи маърифат равшан,
Бувад пурнур њам имрўзу њам фардои Фарзона.

2020

*Номи китоби тозаи шоир

* * *
Хоњам, ки набинам ман чашми тари Фарзона,
Резад тарабу шодї дар соѓари Фарзона.
Бо шеъри тараш бар мо, лабханд кунад эњдо,
Сарсабз бувад доим бањру бари Фарзона.

2021

Исфандиёри Дониш

Биё, Фарзонаи дилњо, чароѓон кун замонамро, 
Зи сўзат дида ашкистон, бањорон кун маконамро.
Бихон аз Њофизу Саъдї, тараннум соз Румиро, 
Ту хуршедиву равшан кун диламрову љањонамро. 
Чї гуфтори хуше дорї ва рафторе аз он хуштар,
Зи пиндори накўи худ мубарро соз љонамро. 
Ќалам аз њасрати шеърат сарафшон гашт дар дастам,
Манам шогирди хурди ту, бузургї дењ баёнамро.

2010

Камол Насрулло

ФАРЗОНАИ МОРО НИГАЊ ДОР

Дар ин даври шикастанњо, Худоё, 
Ту ин оинаи моро нигањ дор.
Љилои ќудсиёни осмон аст, 
Дили Фарзонаи моро нигањ дор.
Ба яѓмо рафт њар љо ганљи мењан, 
Ту ин дурдонаи моро нигањ дор.
Зи хоки ориён пайки каён аст, 
Фари шоњонаи моро нигањ дор.

1994

Кароматуллоњ Олимзода

Љуѓзе ба номи афсўс дар ин хароба боќист, 
Акнун, ки кўч баста хубию дилрабої.
Ќалби маро иваз кун бо ќалби санги хора, 
Рўњи маро иваз кун бо ќудрати худої.

Фарзона

Сангиндилї чї хоњї, дил љои дард бошад,
Дил њар чї нармтар шуд, андар набард бошад.
Гарчи шарори имкон њар кўњи хора дорад, 
Чун нест мењр дар он як умр сард бошад. 
Дар хоксории ту дидем сарбаландї, 
Табъи заминии ту кайњоннавард бошад. 
Аз гўшаи хаёлат «афсўс»-ро бадар кун, 
То мурѓи орзуят дар боѓи вард бошад. 
Дар покию наљобат фарзонаи замонї, 
Зар кай хазон пазирад њарчанд зард бошад? 
Мо мухлисони шеърат дорем ин таманно, 
Оинаи љамолат бе ранљи гард бошад.

2008

НОМАИ МАНЗУМ БА ШОИРАИ АЗИЗИ 
МИЛЛАТИ ТОЉИК ФАРЗОНА

Ту наѓмапарвари оњанги обшоронї,
Навои шеъри булўрини чашмасоронї,
Зи шеъри дилкаши ту ранги субњ љилва кунад,
Ба сењри хомаи шабранг нур боронї.
Ба сайргоњи љамолу љалоли фикри баланд 
Чи хуш, ки пешрави хайли шањсаворонї.
Њамин бас аст, ки Фарзонаи замона туї,
Бад-ин уруљи фазилат зи хоксоронї.
Як идда ошиќи њангомањои имрўзанд.
Ту Рахши шеър суи Љовидона меронї.
Чу муддаї кунад инкори тољдории мо,
Далели ќотеъи иќрори тољдоронї.
Чу рўди Сир ба зоњир агарчи оромї, 
Дар ишќи мењану миллат зи беќароронї.
Зи дарди мардуму сангиндилии бедардон, 
Ману фишори дилу љўши хуну њайронї.
Зи шохи пургули табъи ту дур бод хазон,
Ки андалеби шакарлањљаи бањоронї.

2010

* * *
Туї имрўзу њам фардо, муборак бод, мегўям.
Ба њар њарфи ту салламно, муборак бод, мегўям.
Дар ин дунёи пурѓавѓо, ки виљдон нолањо дорад,
Туї имони побарљо, муборак бод, мегўям. 
Буроќи шеър меъроље чу дорад бо сафои дил, 
Савори он туи танњо, муборак бод, мегўям. 
Сухан вањйест бар дил аз љањони поку нуронї,
Ба ин оёти рўњафзо, муборак бод, мегўям.
Дили «Себарга»-ат саршор чун аз лаъли руммонист, 
Тарабљўш аст бо ѓамњо, муборак бод, мегўям.
Даво љўяд зи њар кўе, касе дорад дилу дарде, 
Дар ин љо мекунад пайдо, муборак бод, мегўям. 

2011

Кибриё Солењзода

Эй олињаи љањони покї,
Эй модари шеъри осмонї,
Эй хубтар аз фариштаи адн,
Фарзонаи ќалбу дидагонї.

Эй асли нубуввати муњаббат,
Хуршед даруни дидагонї,
Эй тозатарин љилои Яздон,
Улгу ба тамоми зиндагонї.

Якдонатарин њаќиќати ишќ,
Ту гармтарин тулўи шеърї,
Ангезаи будани муњаббат,
Ту тозатарин вузўи шеърї.

2022

Ќобилхоља Умарї

Ва зинда бод ман
Ва афроде мисли ман,
Ки рустаем аз ин хок
Ва хок мешавем дар ин мазрааи пок.
Хоке, ки аз њар заррааш
Мерасад бар димоѓи бастаи олам
Буйи ифтихор, 
Буйи эьтибор,
Буйи шеъри баланди ќудсона,
Буйи нубуѓи Фарзона,
Буйи фарханг,
Буйи номусу нанг!

2020

Латиф Пидром
(Афѓонистон)

ТУРО МЕСАРОЯМ

Барои ФАРЗОНА

Агар мехоњї,
Гоме ба болотар бигузорї, 
Метавонї ба њаёти борон дарої.
Беќарори фуруд омадан бар содатарин, 
				    ѓамноктарин лањзањо.
Рўз ба чашмони офтоб гарм мешавад.
Дањони пора - пораи хуфрае,
Метавонї љуръа-љуръа бар љони ташнааш фуруд ої.
Агар туро месароям,
Рањоии туро месароям. 
Гусаста.
Дар ќафаси хонаат мањбусе дорї,
Ки ба љои ишќ менишинад.
Ишќ ќолаб нест.
Рањоист.

1992

Лоиќ Шералї

БАРОИ ФАРЗОНА

Хуш бимон дар «Хонаи дил»,
Шоири фарзонаи дил.

1987

Маликнеъмат

ФАРЗОНАИ ШЕЪР

Ало, эй бонуи дарёдили шеър,
Зи нури фикри ту равшан дили шеър.
Аз он рўзе, ки хондам шеърњоят, 
Дубора гаштам охир моили шеър 
Парешонам, намедонам чї сон ёфт, 
Ба монанди ту њалли мушкили шеър.
Маро, ки завраќи љуръат шикастаст.
Намеёрам шудан аз соњили шеър.
Бувад бар ман вазад боде мувофиќ, 
Ки бинам хешро андар дили шеър. 
Бихоњам рў ба рў чун шамъу хуршед,
Даме бо ту бувам дар мањфили шеър. 
Бубинам то чї гуна мегузорї,
Ту хишти лафзро дар манзили шеър.
Вагарна то ба кай хоњам задан по, 
Мани афсурда дар обу гили шеър.
Ба шўхї гуфтамат он њар чї гуфтам,
Набишморам мабодо коњили шеър,.
Муроди ман набуд бечоранолї,
Дуое доштам, эй булбули шеър.
Мањастиљуръато, фарзонагї кун, 
Зињї, донои фанни мушкили шеър.

1990

Масъуди Мирзо
(Ўзбекистон)

ЭЊДО БА ФАРЗОНА

Ту омадї зи олами поки фариштањо
Њамчун расули барњаќи парвардигори мењр.
Бошад, ки бандагони тан бинанд рўйи рўњ
В-ин олами заминиён набвад мазори мењр.

Чашми ту тухми покиро оби амал дињад, 
Нури нигоњи ту ба назар оби рањмат аст. 
Дар ин љањони ноќиси мо њастии ту худ, 
Аз њастии муњаббати комил башорат аст.

Дар лањзаи муборак гўї сириштаанд, 
Африштањо сиришти ту аз нури ишќи пок. 
То бўи ишќ ояду ояд садои пок, 
З-ин бандагони пургунањ, з-ин зодагони хок.

Ѓайри ту нест дар замин пушту паноњи мењр, 
Эй њастии ту њастии имону эътиќод.
Гар одамї намерасад бар ќадри чун туе, 
Ин оламу ин одаму ин зиндагї мабод.

1991

Мафтунаи Ќосим

Субњ ба хайр, олињаи нозу роз,
Шамснињодиву хамўшигудоз. 
Њамду сано ќалби бузурги туро,
Пайки ѓазалњои басо дилнавоз 
Шеъри Шумо мењргиёњи сухан, 
Накњати гулњои бањори ватан.
Зам-замаи дафтари ашъоратон, 
Карда мусаххар дили садњо чу ман. 
Њар нафасе, дар рањи шебу фароз, 
Њамнафасат бод њамон Бениёз. 
«Мењри ман анљом надорад, ту њам, 
Боз бигў, боз бизї, боз боз!»

2015

БА УСТОД ФАРЗОНА

Салом эй Офтоби маърифат, эй гавњари ховар,
Сафири ишќу зебої, намоди шавкату бовар,
Сафобахшандаи дилњо, шарарбахшандаи љонњо,
Иноят кардааст аз рўзи аввал њазрати Довар,
Шукўњу иззату худро ба љони покат, эй модар.

Ту чун хуршеди тобанда саропо нур дар нурї,
Ту чун дарёи поланда њама дурриву мастурї.
Танини «Набзи борон»-ї ба набзи боѓ њамоњанг,
Суханњои ту мебахшад ба гулњо шавќу масрурї.
Ту эй рўњи гули бодому љони лолаи сурї!

Чу бо «Мўњри гули мино» танидї «Парниёни љон»
Шуда «Себарга» марворид аз њар ќатраи «Найсон».
Чї хуш «Меърољи шабнам» аз «Тулўи хандарез»-и ту
Чу овардї паёме аз ниёгон бо њазор армон,
Саломатро алайке ояд аз фардои бепоён!

Ман аз чашми ту дунёро ба ранги наѓзтар дидам,
Ба љони худ зи њар як «Ояти ишќ»-ат шарар дидам. 
Ба роњи ростї иршодбахши пиру барної,
Туи хокии улвиро мураббии башар дидам.
Нигоњу шеъру мењратро чу эъљози њунар дидам.

Чї зебо сулњ мегўї дар ин дунёи вайрона,
Муњаббат мекунї бар мўру мору хешу бегона.
Таманно мекунам њар дам, ба мафтуниву шайдої,
Њамеша пуртапиш бошад дили пуришќи Фарзона,
Худовандо, нигањ дорї, ту ин ёќути якдона! 

2022

БА УСТОД ФАРЗОНА

Зиндагї нафастанг аст, ё фаќат мани бемор,
Њарзагарди маљрўњ аст њолиё дили бекор.
Шаб гузашту зулмат монд дар сарои танњої,
Ѓусса мекунад мил-мил аз чароѓаки девор.
Оњ, аз ин тилисми танг чун кунам рањо худро,
Дасти баста безанљир, пои монда аз рафтор. 
Аз чї тунд меої, эй насими гардолуд,
Бо хати сияњ дар даст аз фанои як гулзор.
Хушк шуд нињоли тар дар ѓулувви раъної,
Марги орзуњо шуд ин бањори ноњинљор.
Бас, дигар намебандам, дил ба вусъати дарё,
Медињад гуњар андак, мебарад гуњар бисёр...
Осмон биборад ѓам, бо ту ман азодорам,
Офтоби гирёно, Офтоби мотамдор.

2023

Maњвaш

ТУЛЎИ УМЕД

Дар чашмаи чашмњои зебо 
Як моњии ноз рафтуо кард. 
Сад дил, ки рабуданї варо буд,
Бо ишќу ниёз муддао кард.

Шабњо мањи орзуи дидор, 
Дар ќолаби ќалб нур полид.
Вораста хаёл меравад дур, 
Ќалбе ба ќафас бимонду нолид.

Субње, ки љамоли нурборат,
Чун рамзи сафот рўнамо шуд. 
Хуршед зи талъатат баромад, 
Оина ба њуснат ошно шуд.

Эй њарфи ту нўшдоруи ишќ, 
Эй љон ба каломи осмонит. 
Мањваш, ки дили шикаста дорад.
Бошад ба дуои нављавонит.

Эй њамду сано, нињоли навбар.
Эй ноз ба нози хулќи дилбар. 
Эй доди Худо ба халќи точик, 
Эй муъчиза, эй гули суханвар.

1993

Мењровари Масчоњї

Ганљест гарон, китобашон дар хона,
Њарчанд, ки њаст дар рафам якдона.
Сабт аст ба сина њамчунон ояти ишќ,
Њар як ѓазали навиштаи Фарзона.

2023

Мењрона Акрам

ЭЊДО БА ШОИРАИ ХАЛЌИИ 
ТОЉИКИСТОН УСТОД ФАРЗОНА 

Дилам хоњад, ки чун Фарзона бошам,
Ба дунёи ѓазал парвона бошам.
Канори Озарахши ормонам,
Азизи бебањо, якдона бошам.
Дилам хоњад барои шарбати шеър,
Тамоми умри худ паймона бошам. 
Сухан кошонаи пок аст доим,
Паси дарвозаи ин хона бошам. 
Ба њар љо мањфили Фарзона бошад,
Дар он љо аввалин парвона бошам.
Ба шеъру шоирї мењрам зиёд аст,
Аз ин рў, дўстон, Мењрона бошам!

2019

Мирзои Ѓанї

Эй Хуљанд, эй гулшани шеъру сухан, 
То ки бошад зиндагонї, шод бош.
Баски ту чун кавкаби асри манї, 
Бар муроди халќи ман обод бош. 
Шеъри сабзу дилкаши Фарзонаат
Сабз дорад боѓи армони туро, 
Накњати шеъраш ба оламњо барад
Накњати гулњои хандони туро...

1992

Мирзоиброњим Саидзодаи Хуљандї

ГАВЊАРИ ЯКТО

Љони худро фишурдаам, љоно, 
Гўш андохт то ба фармоно. 
Бењтарин неъмат аз банї Одам, 
«Валаќад» њаст замми «каррамно».
«Зайяна фї ќулуб» мужда бувад. 
Ба њама бандагон зи Яздоно. 
Њаст Фарзона гавњари якто, 
Ў ба чашми љањон намоёно.
Аз «ликулли мусаммо» њаст насиб, 
Њам зи Фарзона њаст имконо.
Аз «хулуќин азим» бањравар аст, 
Баста бо хеш ањду паймоно. 
«Утя хайран касир» эњдояш, 
Шеъри ў гулшано, гулистоно. 
«Янфаъу-н-нос» шуд шиори ў, 
Манфиатбахши давру давроно. 
«Ояти ишќ» мерасад њамаро, 
Њаст бар дарди ишќ дармоно.
Шуд лисонѓайбияш ато аз Њаќ, 
Ѓазалаш аз њадису Куръоно. 
«Каъбаи љон» каломи љонбахшаш, 
Кас бигардад аз он хушилњоно. 

То «лаин шакартум»-аш шунавем, 
«Лаазиданнакум» шуд эњсоно. 
Шукр гўяд Саъиди Иброњим, 
Амри дил бишнавад: «Ѓазал хоно!».
Оламе бар дуъои ў пайваст, 
Шуд дуъо бањри ў фаровоно.

2014

Мирзоњайдар Умарзод

ФАРИШТАИ ИШЌ

Эњдо ба Фарзонаи хуљастапай

Барги сабзи равзаи миллат тўї,
Эй фурўѓи фарри фарњанги ниё.
Аз вуљуди поки мењройини ту,
Нур борад, нури ишќи кибриё.

Аз каломат фасли дай гашта бањор,
Бо њама зебоии урдибињишт.
Њастии ту љони шеър асту суруд,
Аз гули рўят шуда олам бињишт.

Кош, мо њам мисли ту ошиќ будем,
Ъайну шину ќофро содиќ будем.
Бо љалоли мењру гуфтори малењ,
Соили ахтаррави Холиќ будем.

Гарчи хом омад њанўзам одамї,
Бо дами худ хомњоро пухта соз.
Дидањои хираро, эй хушназар,
Бо фурўѓи чашми мењри худ навоз.

Фасли мавлуди ту омад тирамоњ,
Фоли нек аз Кирдугори хайрхоњ.
Аз ту месабзад гули фасли Сада,
Љашни Мењри мардуми гардункулоњ.

Гарчи панљоњ аз њаёти ту гузашт,
Аз иноёти Худо-ойинаї.
Аз њузури се њуруфи рўњбахш,
Њафт шањри ишќро Фарзонаї.

Зодаи Хуршедшањр, анвори сабз,
Тирамоњи умри моро нур бахш.
Бо калому бо саломи рўњбахш,
Хокдони одамиро сур бахш.

Килки сењрангези ашъори дарї,
Суфта бо алмоси хушрангат бикун.
Љоми саршор аз майи Љамшедро,
Бањри миллат доруи нангат бикун!

2014



92

МОЙИЛИ ЊИРАВЇ
(Афѓонистон)

Турфа товусе, фариштасурате,
Дар хаёли ман хиромидан гирифт.
То сурайё шўри ў љавлон намуд,
Лањза дар лањза маро аз ман гирифт.

Эй њазорон ѓунча ќурбони лабаш,
Лола мекорид аз марљони шеър,
Пар кашид аз тоби дил то офтоб, 
Доѓ берун мекашид аз љони шеър.

Чашми ў гирандатар аз зулфи ў,
Зулфи ў бетобтар аз чашми ў.
Эй бинозам дасти симинсои ў,
Эй бигардам нози ўву хашми ў.

Мардуми чашмаш ба ранги мардумї 
Кард љоду, оламеро тоза кард. 
Дар фиѓон омад дили афсурдае,
Хештанро чун баландовоза кард.

1987

Мухлиса Нуруллоева

БА УСТОДАМ ФАРЗОНА

Ту нигори офтобї, чу аз офтоб гўям,
Ту фариштаи савобї, агар аз савоб љўям.
Ту, ки як намоз нурї, зи њама ниёз дурї,
Ту, ки чашмаи булўрї, рањи дигаре чї пўям?

Сўи бекарона рафтї, рањи љовидона бурдї,
Чї таљаллие намудї зи фарози осмонат,
Ба намозљои хуршед туро намоз хонам,
Зи шаби сияњ гурезам ба фазои ормонат.

Туї, ишќи љовидона, ту ниёзи охиринї,
Сухани дигар чї гўям, ки каломи беназирї,
Кї азони ишќ гўяд дили хуфтаи Аљамро,
Чу ба найситони Мавло найи охирин нафирї.

Чї туро зи ту биљўям, ки ба ман њулул кардї,
Ба вуљуди содагиву ба ниёзи бандагиям.
Бинигар, ки њар нигоњат сафаре зи осмон аст,
Њама њастии савобат хати сабзи зиндагиям.

2000

Муњаммадакрами Хомўш
(Афѓонистон)

БА МУНОСИБАТИ ЗОДРЎЗИ ШОИРИ 
ФАРЊЕХТАИ ТОЉИК ФАРЗОНАБОНУ

Аввал зи њама туњфа саломат бифиристам,
Бар барги гулу лола паёмат бифиристам.
Бо хомаи ашкам бинависам ба ту нома,
Бар пардаи дил адраси номат бифиристам. 
Аз мардумаки дида занам хотами муњраш,
Сарњалќаи ў нуќраи хомат бифиристам. 
Њамроњи насими сањар оњиста дили хеш, 
Чун ѓолия мушкин ба машомат бифиристам.
Ай бонуи Фарзонаи донои Хуљандї, 
Ин нома ба алтофи каломат бифиристам.

2023

Муњаммадризо Тољидинї
(Эрон)

Фарзонаи шеъри ў мунаввар бошад,
Шеъраш чу гули сурху муаттар бошад.
Номаш бидурахшад ба адаб дар њама давр,
Љовид бимонаду суханвар бошад!

2014

Муњаммад Сабоњи Сањрої
(Эрон)

Шаккари порсии шеъри Хуљандам додї,
Љоми навпартави дидорписандам додї.
Кош, рўзе ба сари турбати Шайх Ањмади Љом
Гул фишондиву ѓазалњои баландам додї.

2015

Нарзулло Азизиён

ЭЊДО БА ФАРЗОНА

Туро менозам,
Ки дар замини сухан рустаї чу нахли љавон.
Ва њар як мисраи шеърат
Як гули сухан аст.
Шеъри ту ба сони садбаргест.
Ки њар баргаш
Вараќе аз китоби андешањои зебоист.
Барги тилоист.
Туї, ки бо њавои нафасњоят.
Бањори љовидонї тарки мо карда бозомад.
Дар ин бањор фариштаи поки раббонї
Ба љонамози шеъри ту бар намоз омад.
Ба гўши худ шунидам, ки обаки дарё,
Таронањои ту дар лаб њамора љорї буд. 
Дар ин сукут, ки хуни мурдаро мемонад,
Ин аввалин суруди обшорї буд.
Насими мављ ба бўи раёњинолуд,
Маро ба атри шакарини шеъри ту нам кард. 
Садойи пои ту дар диёри шеъри куњан,
Маро зи ман рабуду маро ба ман зам кард.
Дар ин бањор, ки шевааш пур аз навойи туст, 
Њама хазондидагон дубора гул чинанд.
Бихоњам ин, ки растухези оламро 
Агар тавонанд, аз даричаи шеъри ту бинанд. 

1991

БА УСТОД ФАРЗОНА

Чї хушбахтам:
Ба раѓми тираи шабњо њумоюн ахтаре дорам,
Ба дарёи талотумњои рўњам гавњаре дорам.
Дар ин дунё, ки бовар доштан берун зи имкон аст,
Зи имконам бурунтар боваре дорам:
Фариштахоњаре дорам!

2022

Насимбек Ќурбонзод

МУБАШШИР

Таќдим ба устод ФАРЗОНА

Њар гање рўбарў дучор шавам,
Гардам аз ифтихорњо лабрез. 
Нигањи поктар зи субњи ў, 
Карда дилхонаро чї атромез. 
Лутф дорад ба мардумон яксон, 
Ба касе беш не, ба дигар кам. 
Бањри ў васф ёфтан мушкил, 
Нусхаи поки Њазрати Одам. 
Ў мубашшир, ки интишор кунад
Шаъшаа, рўшаниву ишќу умед.
Мансаби ифтихорие дорад:
Сардабири маљаллаи Хуршед. 

2020

Наљиби Борвар
(Афѓонистон)

Аз Бухороям, асилан тољикистонистам, 
Шањрванди Машњаду Шероз, эронистам.
Рустаму Суњробу Фирдавсї, манам кохи баланд, 
Рўдакиям, Љомиям, ашъори Хоќонистам. 
Модари Бўмуслиму зояндаи Ковусу Кай,
Махфиям, Фарзонаву Симини Кошонистам.
Марзро бардор, оќо! Ошнои собиќам, 
«Бўи љўи Мўлиёнам, сулњу паймонистам.»
Дардњоят дардњоям, ранљњоят ранљњом, 
Сурхтар аз хуни ту, лаъли бадахшонистам.
Хонаам таќсим дар љуѓрофиёи порсист, 
Кобулу Кўлобу Тењронам, Хуросонистам.

2017

Наљибуллоњ Ќайюм
(Афѓонистон)

ЭЊДО БА ФАРЗОНА

Ту, эй шањбонуи гулњо,
Ту, эй шањбонуи гулњои ин бўстон,
Ки як дунё гулеро чун гули љонат баќое нест
Ва ранги оташини шеърњоят медињад ранге
Ба гулњое, ки нагрифтаст нури офтобашро,
Вале дар њар нафас љўяд њузури офтобашро.

Ту бар ављї,
Ту бар ављї,
Ту бар ављиву номат њам уруљи бекарон дорад.
Ва ман ин љо
Зи илњоми ту, эй шањбонуи гулњо,
Рањорањ гавњаре чинам
Зи шеъри ноби ту, эй бонии гулњо.

2015

Неъмат Оташ

ЭЙ ЊОМИИ ЛАФЗИ ДАРЇ

Дар парниёни мављи Сир сад шўру исён дидаї,
Дар њар тулўи зарњалї хуршеди хандон дидаї,
Дар лои мурдоби Аљам тўфони пинњон дидаї.

Шањри бањороѓўши ту аз ту бињиштоѓўш шуд.
Урёнањои Мевагул аз шеъри ту гулпўш шуд.
Дарёи шодоби сухан аз њимматат дар љўш шуд.

Баски дилу чонат бувад лабрези оњанги бањор.
Дар сабзањои тирамањ ту дидаї ранги бањор, 
Тањнолањо бишнидаї аз ќалби њар санти бањор, 

Эй њомии лафзи дарї, эй хоњари чон, эй парї,
Аз шеъри ту резад мудом шањди забони модарї, 
Њаргиз намемирад Аљам, то чун ту дорад духтаре, 

Шеъри равонат бишнавад, аз Волиён ояд Камол, 
Чун барќ дар дил нолањо, тундарфиѓон ояд Камол. 
Баъди ѓарибї дар сафар бар ошён ояд Камол.

Эй духтари болоназар, эй соњиби рўњи баланд, 
Хоњам набинад шеъри ту аз барфу боронњо газанд. 
То чун ту дорад пуштибон, танњо намемонад Хуљанд.

1995

Нодира Назарї

МЕЊРНОМА БА УСТОД ФАРЗОНА

На ин љову на он љо бар ту моно,
Туї ошиќтар аз хуршеду дарё!
Дарахти маърифат, зеби диёрам,
Бимон сарсабзу хуррам бо таманно!
Надорї дар дилат як зарра кина,
Набошад дар маќомат фарди доно! 
Ватан фарзона дорад, бахти миллат!
Муборак, нозанини шеъри дунё!

2023

Нуралї Нурзод

Эй поктар аз дили Сиёвуш, 
Боз ову зи ишќ ояте хон. 
Бар омадани ту чашмчорам, 
Чун сабза дар интизори борон.

Нуре зи тулўи хандарезат,
Бар шањри дилам њавола бинмо. 
Ин зулмати тори зиндагиям, 
Рахшанда намо чу ядди байзо.

Эй шеъри ту ашки Марямолуд,
Хоњам, ки чу Хизр бошї љовид,
Дар кулбаи исавї амон бош,
Чун њарфи ањуравии хуршед.

1994

* * *
Сухан донистатар гўям пайи тазмини Фарзона,
Ѓазалмењроб мехоњам чу дар тањсини Фарзона.
Садоќатномаи мо њам дар он боло бишуд имзо*,
Аз ин рў, як ќалам гўям ман аз ойини Фарзона.
Тулўи хандарезашро башоратномањо чандон,
Пари парвоз дорам аз мању парвини Фарзона.
Расад ийёканаъстаъин ба гўши љони мо њар дам,
Агар оёти дил хонем аз Ёсини Фарзона.
Мукаррар содњо дорам китоби интихобашро,
Ду се девони нав ояд фаќат гулчини Фарзона.
Чу Бедил ошёни аљзи ўро сад камолот аст
Ва кўњ андешањо дорад сари тамкини Фарзона.
Агар хоњї, ки себарга бичинї аз рањи маънї,
Шукуфо њар ќадам руста гулу насрини Фарзона.
Ѓазалворе набитвонам сурудан дар санои ту,
Агар битвонам, он њам бо салом аз сини Фарзона.
Ба номи хоњари дилбанди мо, гулдухтари обон,
Нависам шеъри шодиофарин бо шини Фарзона.
Худо ёри ту мегўяд, ки эй субњофарини дил,
Худо ёру нигањдорат бувад омини Фарзона.

2014

* Ишорат бар ин матлаби худи устод Фарзона аст:
Муњаббатномањои ман ба унвони Банї Одам
Дар он боло бишуд имзо, шабат хуш боду рўзат хуш.



106

Нурї Муњаммади Истам

Дунёст ба чашми ман монандаи як мурдоб
Ай њурии нилуфар, ту рўидаї ин љо*. 
Ангушти ман ин лањза ин љумлаи дилро чид, 
«Милод муборак бод, ай нилуфари дунё»... 

2021

* Фарзона: «Ман њурии нилуфарам руида дар мурдобњо...»

Нурмуњаммад Ниёзї

ФАРЗОНА ШОИР МОНД

Фалак тири фалахмон шуд, вале Фарзона шоир монд.
Њама њар су парешон шуд, вале Фарзона шоир монд.
Якеро аз дурўї ќасди дил њосил шавад њар дам,
Ато њар љо санохон шуд, вале Фарзона шоир монд.
Ќалам аз дасти Мањкам барфитод, ў теѓро бардошт,
Муриди љаззаѓилмон шуд, вале Фарзона шоир монд. 
Яке аз шоирї мансабталошї мекунад, бањ-бањ, 
Зи хулќаш халќ њайрон шуд, вале Фарзона шоир монд.
Яке дар шеър љўшиду сиёсатпуштибон гардид, 
Муќими кунљи зиндон шуд, вале Фарзона шоир монд.
Яке аз шоирї бар тољирї бигзашт, ман дидам,
Ба дарди хеш дармон шуд, вале Фарзона шоир монд.
Замон ин аст, касбе шоирї набвад, чї ќисмат ин,
Ниёзї осиёбон шуд, вале Фарзона шоир монд.

1994

Нусратулло Бобоев

Маро «Шабохуни барќ»-ат асири шеър намуд,
Ки њар њиљои ту дар вазни «Ояти ишќ» аст.
Туї «Паёми ниёгон» зи «Набзи борон»-њо,
Ба чор сўят аз ин рў инояти ишќ аст.

2022

Одина Рањмон

БАРОИ ШОИРАИ ХАЛЌИИ 
ТОЉИКИСТОН ФАРЗОНА

Аё Фарзонаи фарзонаи мо, 
Аё эй гавњару дурдонаи мо,
Зи дарёи сухан афсонаи мо.
Мисоли ту надидам хоњари зебо, 
Аё, эй шоири имруз,
Аё эй шоири фардо.

Зи њар њарфу њиљои ту шакар резад. 
Зи чархи орзу истораву шамсу ќамар резад. 
Ќалам дар дасти ту шукронаву зикри Худо созад, 
Ба сони тифли маъсуме басо нозад, басо бозад. 
Аё, эй њодии миллат,
Аё, эй шодии миллат.

Ту бо сењри сухан чун ояти маънї, 
Табобат мекунї ќалби њазорон дардманди шеър, 
Равони тоза мебахшї ба љисми бегазанди шеър.
Ту, эй њамшираи шеъру сухан, эй гавњари миллат, 
Ба гардуни сухан гардидаї чун ахтари миллат.

Аё Фарзонаи тољик,
Чароѓи хонаи тољик.

Орзу Исо

На гулгашти мусаллову на раќси мављи Рукнобод, 
Ѓазалњои бањоровардаи Фарзона мехоњам,
На дар шањре, на дар мулке, на дар ќасреву дарборе,
Сари як шохаи сабзи дарахте лона мехоњам!



111

Парда Њабиб

Њазорон офарин бар хомаи Фарзона бояд гуфт,
Љавонмардони шеъру шоирї, мардона бояд гуфт.



112

Партав Аминзод

Бонуе, ки ифтихори миллати озода шуд,
Он бањори шеър дар обонмоње зода шуд,
Аз нигоњи тозааш, маънои будан сода шуд,
Бо муњаббат њарфи гармаш байни дилњо љода шуд.

2015

Расулбеки Ањмадзод
(Ўзбекистон)

БА ИФТИХОРИ УСТОД ФАРЗОНА 

Байни устодон надидам оќилу доно зи ту,
Дар фасоњат, дар салосат – дар сухан бурро зи ту.

Зеби мањфилњову њам сарчашмаи шеъру сухан,
Соњиби овози хуш чун булбули гўё зи ту.

Баски бошад шеъри ту саршор аз андарзу панд,
Панд гиранд ин замон њам пир, њам барно зи ту.

Боз бошад чашми аќлат дар рањи илму адаб,
Кас набошад андар ин рањ з-ин сабаб бино зи ту.

Чењраат зебост, аммо ќалби ту зеботар аст,
Њељ кас, з-ин рў, набошад дар љањон зебо зи ту! 

Махзани илму хирад хонам туро, арзандаї,
Чун надидам дар заковат, дар баён доро зи ту.

Алѓараз, ту беназирї байни шоирњои давр,
Чун наяст андар сухан яктою бењамто зи ту.

Ифтихори њамчу ман шогирдњои худ бимон,
Интизорам бурдњои нав ба нав фардо зи ту!

2022

Раънои Мубориз

НОМА БА ФАРЗОНА

Ай саропои ту аз оташи ќудсї бунёд,
Ай тамоми нафасат олињаи оламсўз. 
Порсигўву аљаб лањни мањине дорї,
Порсоиву маро ин њунарат меомўз.

Тољикистон ба масал модари фархундаи мост.
Туву манро ба хаёлам чу дугоник зода. 
Амри таќдир агар бахши Бадахшонам кард,
Вањ, чї хушбахт замони ту, ки болат дода.

Ману ту зодаи як миллату як халќ астем.
Тољикистони азиз аст ба мо кошона. 
Њарду тифлем, вале зодаи дарди шеърем, 
Тифлаки содатарам, ту зи манї фарзона.

Аз сари Меваѓулат шеъри баланде мегў,
Акси овоз дињам чун Шањи тирандозам. 
Панљ савтофари њар шеъри равону тари туст, 
Сир бигирад ба дами нола дами овозам.

Њама раъногии ман (гар бувадам), бахши ту бод.
Хати фарзонагие бар мани дилхун бифирист.
Бањри шеъри ту фиристам њама љўши Љайњун, 
Нармї бар шеъри ман аз синаи Сайњун бифирист.

1989

Сабур Носир

ДАР МИЛОДИ УСТОД ФАРЗОНА

Ману ту зодаи фасли хазонрез,
Ду захмї аз дами як ханљари тез.
Њумоюну* Сиёваш**, кош, оянд,
Ба табрики ту бо як дастовез.

2023

* Њумоюн – писари марњуми шоирони шањир Озарахш ва 
Фарзона
** Сиёвуш – писари марњуми гўянда

Сайидалї Маъмур

БА ФАРЗОНА

Хубони форсигў бахшандагони умранд
Њофиз

Гарчи шеъри Рўдакї тар мондааст. 
Буй дар девону дафтар мондааст.
Лек љўи Мўлиён хушкида буд, 
Дар насиме бўй аз обат набуд. 
«Ќатрае аз Мўлиён»*- шуд рўи даст, 
Ќатраи ту ташнагињоям шикаст. 
Боз љўи Мўлиён саршор шуд,
Мазраи шеъри Аљам пурбор шуд.
Њам насими тозае гашта вазон,
Боз омад бўи љўи Мўлиён. 
Эй Бухоро, шоиронат зиндаанд, 
Умрбахши Мўлиёнат зиндаанд.

2004

* Ишора ба сељилдаи шоира

* * *
Ошиќам, ошиќи шеъри тари ту,
Ошиќи хомаи сењрофари ту.
Чї иноят, ки ту фарзона шудї,
Сирр бе дурру ту дурдона шудї.
Барќ гаштиву шабохун кардї,
Як дурахшидию афсун кардї.
Хоњаме боз ту тобон бошї,
Њамчу хуршед дурахшон бошї.
Шеъри ту ќудсию худ њури сухан,
Пош, эй њури сухан, нури сухан.

2008

Саидамин Љило

ФУЗУНТАР АЗ НУРЇ

Сиёњљурдаиву фузунтар аз нурї, 
Агарчи дар заминї, фариштаї, њурї!
Агар найї зи хайли малак, бигў, ки чаро
Њар он касе, ки бинам, ба ў ту манзурї?!
Ба боргоњи дил анќарибу наздикї,
Зи чашми интизорон, вале басо дурї.
Ба ошиќи низор ошкору фошофош, 
Вале ба булњавасњо нињону мастурї!
Нишонаат ба њар љову њар нафас пайдост, 
Чї дар тани фигору чї љони маъмуре! 
Валек мо надидем љилвањои туро, 
Касе набинад ояндаро ба ин кўрї! 
Агар нагуфтамат моњтоб, маъзурам, 
Дар осмони рифъат чу Шамс машњурї!...

1994

СУБЊОНА МЕОЯД БУРУН

Шамси рахшони фалак субњона меояд бурун, 
Бо табассум ёри мо аз хона меояд бурун! 
Чашми хаммораш, ки бошад аз таѓофул нимпўш, 
Мардуми бебок аз он мастона меояд бурун!
Чун равад суфї зи масљид бањри истиќболи ў, 
Дурднўше аз дари майхона меояд бурун!
Бетааммул байни куфру дин нашуд сарњад яќин,
Аз њаќиќат ногањон афсона меояд бурун!
Гар ќадањ гирї ба даст, аз шўри май њушёр бош, 
Мастро бинад агар, девона меояд бурун!
«Чун нишеман карда ѓукон»* кас набудаш интизор, 
К-аз чунин ѓафлатсаро Фарзона меояд бурун!
Эй назарболо, дили бишкастаи мо кам мабин, 
Ганљи бодовард аз вайрона меояд бурун!
Дар дами пирї зи дил шавќу њавас њам меравад, 
Шамъ чун хомўш шуд, парвона меояд бурун!...

2014

* Ишора ба «Ѓукон нишеман кардаанд андар булўрии 
обњо»-и Фарзона

БА ШОИРИ ХАЛЌИИ ТОЉИКИСТОН 
ФАРЗОНА

Баски њамчун зарраему ў мисоли офтоб,
Њар куљо Фарзона бошад, мо њама дар изтироб! 
Бонуи хуштолеъ андар арсаи шеърофарї,
Гўйи сабќат бурдааст имрўз аз њар шайху шоб! 
Чун ба гулшан дар сухан ояд, шавад булбул хамўш, 
Дорад аз андешааш зоѓу заѓан њоли хароб! 
Мазраи фазлу камолоташ намояд бењудуд, 
Донањои хулќи некўяш шумурдам бењисоб!
Номи ў вирди забон дар маѓрибу машриќ мудом, 
Андар аќсои љањон овард бо шеър инќилоб. 
Гар зарурат дошт шоњаншоњ дар мулки адаб, 
Бетањаммул њар касе мекард ўро интихоб!...

2018

Сайидумари Султони Кавкабї

ЌИТЪА

Зињї, Фарзонаи фарзанди тољик, 
Зињї, эй шоири дилбанди тољик.

Уруљи рутбаат шуд то Сурайё,
Уруљи эътиќодат рафт воло.

Адаб аз тољикон бурдї ба Кайњон, 
Ба назди ахтарони бас дурахшон.

Њазорон шоирони бас суханвар, 
Нишастї, дар бари эшон баробар.

Суруди њар яке пуробуранг аст,
Ба рангу бў зи якдигар ба љанг аст.

Вале пайдо бишуд з-онњо накўтар.
Ба навгўйї зи эшон созу бартар.

Чунин давреву шоир кас надидаст, 
Гуле аз боѓу бустонаш начидаст.

Биё, хуш омадї, Фарзонаи љон,
Дар ин гулбоѓи шањри Истаравшон.

Бигўям хайра маќдам бо садоќат,
Набинад умру љонат њељ офат.

Бимонад дар масири умр имрўз, 
Зи ёрон ёдгорї, рўзи фирўз!

2006

ШАЊБОНУИ МУЛКИ СУХАН

Фарзонаи мўъљазбаён атри сухан бў мекашад, 
Чун «Шавкати ширинсухан мў аз дили мў мекашад». 
Шањбонуи мулки сухан аз дафтари ишќу сухан, 
Чун сурати наќќоши Чин алфози дилљў мекашад.
Мислаш надидам љодугар, љодугари сењри сухан, 
Чун Њофизи ѓайбуллисон дил бар лаби љў мекашад.
Худ партави некон гирифта неку бад бар ту аён, 
Тарзе чу фошофош гуфтан, табъи нављў мекашад. 
Аз ибтидо то интињо ин доварони зиндагї, 
Бе амри рањмонї амал бар манфиатљў мекашад. 
Фисќу фуљури зиндагї додї нишон аз њад фузун, 
Њар як хиёнатгар зи шарми худ зи ту рў мекашад. 
Сарриштаи њар муддао тарзе кушода додаї, 
Њар як зи тафсири баён чун тори гесў мекашад. 
Омад замон худдонаму худхўраму худмебарам, 
Бори гарони илму маънї њар худољў мекашад. 
Њар кас, ки бинї дар ѓами як нафси мурдори худ аст,
Гањ мезанад аз тору пуд, гањ аз тарозу мекашад. 
Ту аз Худо хоњї ривољу равнаќи фарњанги худ, 
Ин «иљтимои нањс» мардум бар љафољў мекашад. 
«Гавњардиле» љустї, ки ў бошад чу дарё покдил, 
К-ў тухми анќо гашта, љаврашро гуњарљў мекашад. 
Љомеаи беморро ашъори мўмиёият 
Шояд шифо бахшад, ки он дору давољў мекашад. 

Њамчун забон дар гўшае хилват гузидан инзиво, 
Бањри суханвар сайди маънї наќди дилљў мекашад.
Дар як назар чун банда хокї, содадил, ором ту, 
Табъат вале ошуфтадарё њар тараф љў мекашад.
Як шоира, як нодира, як моњира, як нозанин, 
Њамчун паризоде чаро аз ошиќон рў мекашад. 
Касро, ки яздон кард аниси мардумон, ин лутфи ў,
Яздоназизашро касе хораш кунад, з-ў мекашад,
Фарзона, салламно, ба аќлу фитрату идроки ту,
Ин «чархи фосиќ» оќибат дунё ба пањлў мекашад. 
Чун, Кавкабї, ман њам гирифтори њамин дардам њанўз,
Њамфикру њамдарди туам, дарди ту дилљў мекашад.

2014

Саодат Панљшeрї
(Афѓонистон)

Ба посухи ѓазали Абулќосим Лоњутї ва эњдо 
ба шањри Хуљанд ва бону Фарзонаи Хуљандї

Аз чї карда шиквањо Лоњутї аз ёри Хуљанд,
Дар замоне, ки набуда уќдањои чуну чанд.
Боѓ буд ороста аз бањри дидори арўс,
Сабзањо дар рўи гулшан пойбуси њалќабанд.
Токњо дар роњ як-як рўњбахши синањо,
Шишањо холї зи бода устувору сарбаланд.
Рўдборон наѓмахони дардњои ташнагї,
Дашту кўњ дар хидмати инсони поку бегазанд.
Чашмањо оњанги дидори Хизир бар лаб равон,
Ёнањо хуршедрў бо чењраи хандобаханд.
Шањрњо ойинаи тасвирдори њусни хулќ,
Љодањо ќириву роњї то диёри дилписанд.
Тобиши хуршед бар рўи замину обу гил
Шира бахшад бар дарахти себу бар найзор ќанд.
Гўшњо ѓофил зи эњсоси шуниданњои айб,
Дар њисори бехудї овора буд эњсоси панд.
Духти тољик пури Бўсино бихоњад дамшарик,
К-ў бидонад маьнии асрору афкори баланд.
Ў намехоњад, ки шањраш тобеи душман шавад,
Гар фалак ўро кунад аз чор љузваш банд-банд.
Бањри Лоњутї куљо зебад, ки созад шиквае,
Шиквањое аз парихубони гулбоѓи Хуљанд.

2014

Сапедаи Муњаммад

Он рўзи муборак, ки Худоят додаст,
Њусни дигаре ба рўи олам додаст.
Он кас, ки даме ба суњбатат ёфт шараф,
Дарвозаи фирдавс ба худ бикшодаст!

2021

Саъдї Мирзо

ШАЊРИ ОФТОБ

Эњдо ба Фарзонаи Хуљандї – дурахшонтарин 
чењраи шеъри муосири тољик

Садњо дуруд, хиттаи Хурканди бостон,
Эй дудмони нурфишони Каёниён,
Эй Шањри Офтоб,
Эй Хусрави каён –
Меъмори шањри нур –
Хурканди ростон,
Эй хоки саркашида ба афлок,
Эй сарзамини пок,
Эй бурљи шеъру ќисса,
Рубоиву достон.

Бинам ба кўњи Меваѓулат бо нигоњи шеър
Чун мисраест њар тараќи кўњи Меваѓул.
Гўё ки њафтбайти Камоли Хуљандї аст,
Мавзун фитода бар вараќи кўњи Меваѓул.

Андар навори дидаи ман баъди шеъри ноб
Чун арсагоњи нанг расад кўњи Меваѓул.
Деворае зи нангу зи орасту аз ѓурур,
Темурмалик тарошида аз каллаи муѓул.

Дарёи Сир, ки пораи асрори бехудист,
Хуш меравад чу љони хиромон, таронасон.
Фарзона аст, гўї хиромон ба лаб ѓазал
Хуш меравад ба ноз - хиромон, таронахон...

Садњо дуруд, хиттаи Хурканди бостон,
Эй бурљи шеъру ќисса,
Рубоиву достон...

2016

Сиёвуш Љунайдї

ШАЊРИ РЎЪЁ

Дар он шањре, ки дарёи равонаш
Ѓазалњо месарояд шоирона.
Ба рўйи шохањо гунљишкаконаш
Њамехонанд бо шодї тарона.

Дар он шањре, ки чун афсонае хуб
Шабонаш мањљабину нурборанд,
Ва маљнунбедњойи мўдарозаш
Ба сар тољи сапеди моњ доранд.

Дар он шањре, ки шањрошўбу ширин
Њумоюнанд духтарњойи зебош,
Насимаш ошиќонро бар сару по
Шукуфа мекунад барчош, барчош.

Дар он шањре, ки њар як кўчаи он
Бувад як ёдгоре аз ниёгон.
Ва имрўзаш ба мисли хонаи нав
Ба рўйи гўри мозї гашта бунён.

Њамон шањре, ки бењтар аз бињишт аст,
Ки дар он духтаре зебову танњост.

Чї духтар! Балки як пиндори олист
Саропо дилкашу ширину лолост!

Агарчанде, ки худ хокисиришт аст,
Хиёлаш меравад бар осмонњо.
Варову шањри ўро аз њама шарр
Нигањ доред, аё эй Осмонњо!

1987

Сирољиддин Осимї

ЉАЊОНИ ЉОВИДОНИ МО

Ба дунё омадї рўзи саиде, 
Ба шањр омад зи хурсандї навиде. 
Бузургї дар љабинат наќш баста,
Шуд аз он бахту иќболат њуљаста! 
Ба донишгоњ овардї шарафро, 
Шудї ин љо ту андар рўи кафњо.
Ба пеш омад пас аз ин кору пайкор, 
Нињодї њар куљое аз худ осор.
Фидоии Ватан њастї ту доим, 
Фидоии сухан њастї ту доим!!! 
Суханро бурдаї то арши аъло, 
Нишондї бар саманди тезу воло.
Накардї њељ касро њарфгирї,
Ба њар њолат ту моро дилпазирї! 
Сухан санљида мегўї ту доим, 
Иборат чида мегўї ту доим. 
Замину осмони мо туї, ту, 
Љањони љовидони мо туї, ту. 
Туро дар осмонњо дида будам, 
Чу нури нуриён санљида будам. 
Ба њар навъе, ки мегўї, писанд аст,
Тамоми шеъри ту шеъри баланд аст. 

Зи ишќу ошиќї гуфтї басо хуб,
Басе олї кашидї дурри матлуб.
Хуш аст аз ин њама инсонгарої,
Ба шеъри асли худ мардумдифої.
Писандидї ту ахлоќи њамида, 
Гусастї хешро аз њар аќида.
Зи Симин ёд мебояд намудан, 
Фурўѓи дилрабо бояд харидан.
Табассум карда механдид Лоиќ,
Бузургии туро медид Лоиќ! 
Суханњои ту дар њар анљуман буд,
Ва шеъри олиро он љо ватан буд.
Дар ин дам Хоља меояд зи Табрез, 
Бигирад дасти Фарзона, ки «Бархез!! 
Ману ту ахтари ин осмонем, 
Хуљандии Хуљанди бостонем! 
Биё, як анљуман созем бо њам,
Биё, базми сухан созем бо њам». 
Иноятро иноят кард Яздон, 
Иноятро љањонї кард, медон?! 
Зи шеърат диски заррин кард бояд, 
Дар интернет оин кард бояд. 
Тамоми Осиё ањсант гўяд, 
Гули шодї зи Њинду Чин бирўяд. 
Дар Амрико туро мањбуб гўянд,
Ба ашъори ту занги дил бишўянд. 
Зи Аврупо расад гулдастаи дил, 
Дар Африќо туро аз шеър њосил. 

Ба шеъри судманди ту бимирам,
Ба овози баланди ту бимирам.
Ту шаффофї мисоли чашмасорон,
Ту танњої миёни гулъизорон.
Набинад њељ гоње дард дастат, 
Нагардад њељ гоње шасти шастат. 
Дури якдона мебошї ба мо ту,
Кафокаф об мепошї ба мо ту. 
Чу ту дар домани дунё наёяд, 
Зани гетї чу ту дигар назояд. 
Хурўши Љайњуну Сайњун ту дорї, 
Хато кардам, аз он афзун ту дорї. 
Дар Эрон номи ту номи шинос аст, 
Њазорон базму мањфилро асос аст. 
Шабоњат бо касе њаргиз надорї, 
Ту танњо хешро оинадорї!
Ту дар назми куњан ќолаб шикастї,
Ба шеъри мо равиши тоза бастї. 
Њама аз шеъри ту лаззат бигиранд, 
Ба њар як анљуман маљлиспазиранд. 
Дарахти фалсафа сарсабз кардї, 
Зи њикмат бурдаї ту рўйзардї.
Шафаќро дидаам дар шонаи ту,
Ало, Гимни сухан! Фарзонаї ту.

2014



134

Субњї Љавњаризода

ЊАМДАРДИ МИЛЛАТ

Як духти пурдон, муншии девон,
Њамройи некон, бо азми љўшон.
Бо сабки дилкаш шеъри таре гуфт,
Хуштабъу хушхон, мањбуби даврон.
Симин аз ў шод, Парвин аз ў шод,
Бошад Фурўѓе дар базми ёрон.
Дилро кунад банд бо њикмату панд,
З - ў шоду хушнуд кулли азизон.
Табъи латифаш, фикри зарифаш
Бар мурдадилњо љон медињад, љон.
Дар сабку маънї њамто надорад, 
Ѓамхори миллат, шањдухти Сомон.
Чун фарди миллат, њамдарди миллат
Саррофи маъно, фарзони даврон.
Фарзона бошад, якдона бошад,
Субњї ба васфаш бошад ѓазалхон.

2003

ТУ ЊАСТЇ КОНИ ГАНЉУ ИБРАТОМЎЗ

Ба Фарзонабону

Ба ту чун шоири ѓамхору дилсўз,
Ба ту чун хоњари хушкому хушрўз, 
Бигўям фикру зикри хештанро, 
Ту њастї кони ганљу ибратомўз. 
Зи мењри халќ мамлу синаи туст, 
Басе табъи ту бошад оламафрўз. 
Њама андарзу пандат дар ѓазал љост, 
Нидои зиндагию бахти фирўз. 
Забони модарї - лафзи дариро 
Њимоят кардї аз њар як љањонсўз. 
Далер астию бебокиву њаќгўй,
Ба раѓми дузду њар як кинаандўз.
Зи кирдорат, зи осорат њаросанд, 
Зи рашку бухлу кин афтода дар сўз. 
Валекин ин њасудон чун бимиранд,
Бимонї ѓолибу пайваста пирўз. 
Бигуфто Субњї бо ихлосу таъзим, 
Туї њарљо чу шамси оламафрўз!

2014

Турсунпўлод Аминии Истаравшанї

БА ШОИРА ФАРЗОНА

Навои булбул аз лањну садои ту ба гўш омад,
Ба љоми дил аќиќи ноби гавњар њамчу нўш омад.
Булўри назми ту бар пардаи љонам чї сўзе дод, 
Ки аз сар то ба по арзи љањонамро хурўш омад.

Ту ганљи миллатї, дурдонаи аќлу закои он,
Бањори хилвати имрўзаю ояндаи эњсон.
Ва њусни ту чу њусни шеъри ту дурдонаи озар, 
Љањоне аз дурахши он чу рахши ахтари тобон.

Мањастї аз љамоли боѓи ту Дилшоди Барноест, 
Ва он Лайлисифат бо сатри ту Махфї зи овоест. 
Зи Балх он Робия аз сўзу ќалби ту сафо ёбад, 
Бигўяд: Рўњи ман шодону ў бар љои ман љоест.

Гули миноии Яздон зи рўњи ту Хуљанд овард, 
Зи оби Сайњунаш оинадори њарфи ќанд овард.
Сари хар ќуллаи он Маваѓул аз ишќ, боло шуд, 
Ва рў бар Кобулу Тењрон, Душанбе, Тошканд овард.

Чу гавњарпора мерезад сухан аз лаъли коми ту,
Ва чун фаввораи Зам-зам ба љону ќалби њар инсон. 
Ташаккурњо ба он модархудои каъбаи эљод, 
Ки бањри халќи ман оварда ин Фарзонаи даврон.

2007

Умриддин Нўшин

Дар ин асре, ки Фарзона тулўи шоирї дорад,
Гули хуршеди маънї дар њарими ишќ мерўяд.

Бибин шеъраш саропо љон, саропо дил, саропо нур,
Паёми рўшани њастї барои мо њамегўяд.

Њама яксар «гули урдибињишти ботароват» аст,
Ба мисли накњати атре насим аз гул, ки мебўяд.

Ба сони бастаи ќанде шакарљавњар, шакарпора,
Даруни хонаи мардум рање љўяд, рање пўяд.

Гањи шодї шавад хандон, ба ранги чењраи тифлон,
Чу Лайло дар фироќи ёри худ мастона мемўяд.

Нахи сабзи муњаббат дар њарири љони ў печид,
Ки занги солњо хобидаи дилро басе шўяд.

2010

Усмон Олим

БАРОИ ФАРЗОНА

Зи бењзоди хаёли ў хаёлам мешавад мафтун, 
Надонистам тањи дандон чї сон бурдам сари нохун.
Арўси бикрмаъноро ќабои хусн пўшонда,
Ба майдони сухан созад ба сони боѓбон гулгун.
Гање њар байт бикшояд азоби момаи точик,
Зи мотамхонаи сина кашад кањдуди ѓам берун. 
Ба обу ранги нав гоње њусули фанд бикшояд, 
Ба умќи чоњкобиаш чї сон чањкан шавад вожун.
Зи баски сабки табъи ў чу Бедил рамз дар рамз аст,
Саропо ќалби пурсирро ба рўяш во кунад Сайњун.
Туфайли килки эњёгар, ки дар мифтоњ мехонам: 
Ба њар манзил фузун дорад сару савдои нав Ќорун, 
Чу ахтар баски дар шеъри Аљам Фарзона рахшон аст,
Ба ў умри Зуњал бахшо, аё шоњаншањи гардун.

2000



139

СУРУШИ ШЕЪРИ ФАРЗОНА

Суруши шеъри оламгири сомонї,
Суруши шеъри рўњафзои ирфонї, 
Суруши шеъри бедилсабки давронї, 
Суруши шаъни миллатбони рањмонї, 
Ба лутфи бикр сад маъност, Фарзона, 
Ба дарди маънавї Синост, Фарзона.

Суруши шеъри ў арванди тољик аст. 
Суруши шеъри ў пайванди тољик аст.
Суруши шеъри ў сад панди тољик аст, 
Суруши шеъри ў савганди тољик аст.
Ба мисли боби худ њамсанг, Фарзона, 
Ќаболат монад ору нанг- Фарзона.

Суруши шеъри ў аз рўи асрор аст, 
Куљо асрори ў, асрори такрор аст? 
Паси тасвирњояш маънї бисёр аст.
Суруши шеъри ў гулбонги Аттор аст. 
Намояд рўњи Лоиќ шод, Фарзона,
Чун ў доди суханро дод, Фарзона.

Зи њар тасвири ў њусни Ирам бинам, 
Бињишти наврасашро њар ќадам бинам. 
Сафои вањдаташ андар Аљам бинам, 
Чу абрешим ба муњри гул раќам бинам. 

Њазори шеъри побарљост, Фарзона, 
Сарири хомаи фардост, Фарзона.

Дуогўям, њамеша дар амон бошад. 
Сафарњояш ба њар љо ёдмон бошад, 
Дили Хусрав зи лутфаш шодмон бошад. 
Нигањбонаш Худованди љањон бошад. 
Њамеша дар њама офоќ, Фарзона,
Каломатро њама муштоќ, Фарзона.

2014

Усто Валї

ПАЙКИ ФАРЗОНА

Барои Рўдакї гуфтї,
Даќиќї васф бинмудї.
Ба Фирдавсию Иќболу ба Саъдї шеърњо гуфтї.
Вале аз мењри Њофиз
Бар канори хилвате гаштї.
Агар аз кўњи он шеъри Аљам
Бар гулшанат як чашмае љорист.
Ва гар њар сафњаи эљоди ту аз хурдае орист,
Пас як сафњае холист...
Саманди болдору бодпои шеърро бар хеш кардї ром.
Расидї то Бухорову ба Шерозу ба Покистон,
Бад-он бар мулки Афѓону Хуросону ба Њиндустон.
Бирафтї то ба њар љое, ки буд шеъри Аљам
Дар саргањи Сомон.
Ту кардї шод рўњи он њама алломагони шеър.
Замоне он бузургон бо парешонию сарсонї
Зи теѓи тези душманњо натарсиданд.
Ба ваќте он њама ифшогарони шеър
Зи чанголи аљал в-аз дори чингизї наларзиданд.
Ба њар љое њамон пайѓамбарони шеър
Зи тахти оли Сомон

То ба Шерозу ба Њиндустон
Навишта шеъру фарњанге ба лавњи зар 
Чу як дурре ба насли хеш монданд.
Аё Фарзонаи тољик,
Паёми он ниёгонро 
Расонидї ба аќсои љањон, бар кулли бањру бар,
Бипайвастї њама он ворисонро аз сари дигар.

1994

Фарзонаи Зарафшонї

БА УСТОДАМ

Омадиву њодии равшан шудї,
Боѓбони навтарин гулшан шудї.
Барфурўзондї чароѓони хамўш,
Омадї, бар љони ман љавшан шудї.
Ман кї будам? – Њељ, оре, њељ, њељ,
Дар дили беравзанам равзан шудї.
Шукри ин подоши неки Кирдигор,
Њамнишини содае чун ман шудї.
Орифи ман, модари Фарзонаам,
Рањфурўзи љодаву барзан шудї.
Њастии Ту њастиямро тоза кард,
Пайки фаррухфолии Мењан шудї.

2011

Фотима Муњаммадзода
(Эрон)

ТАЌДИМ БА ФАРЗОНАИ ХУЉАНДЇ,
ШОИРИ ДАРЁИ ИШЌ

Овози ман, овози љўи Мўлиён аст,
Ваќти замони дурии ту бекарон аст.
Баргард, бо њам як нафас Њофиз бихонем,
Соќї, санавбар, ишќ бо ту њамзабон аст.
Бигзор бо чинњои домонат бичархам,
Ин чархиши ишќ аст, даври ошиќон аст.
Борону хуршеде агар бошад, ѓаме нест,
То чатри гесўи ту моро соябон аст.
То осмонњомон якеву шеърњомон,
Ин фосила дур аст, аммо парниён аст.
Бонуи шарќї! Ин тарафњо хонаи туст,
Њар ваќт хоњї, ќалбњомон мењрабон аст.

Соли 2014

Хайрандеш

ЃАЗАЛЕ БАРОИ ФАРЗОНА

Эй нишон аз бостон, Хуљанди ман.
Дар фаросат, дар садоќат ќанди ман.
Ќанди ман зањр аст бе њалвои ту.
Мешавад гулќанд бо ту ќанди ман.
Сирри Сиратро намедонад касе.
Як муаммои ту њам монанди ман.
Шуд адў побанд аз Темурмалик,
Њаст њар побанди ту побанди ман.
Аз канорат дар канор уфтодаем
Мањз мањзун шуд дили хурсанди ман.
З-офтоби шеърат, эй шањри зиё, 
Офтобї мешавад лабханди ман.
Ёд кун, Фарзона, Хайрандешро, 
Хоњари ман, хеши ман, пайванди ман.

1996

* * *
Хоњарам Фарзона, 
	 фарз аст эњтиромат љовидон,
Дўстат доранд 
	 мардум љовидон, 
		  инро бидон!

2023

Њадиса Ќурбонова

ДУРУД БА ФАРЗОНА 

Эй ки додастї ту он доди сухан,
Розї аз ту хони ободи сухан, 
Бар задї зебову гўёву латиф
Шона бар зулфони шамшоди сухан.

Дар канори рўди Сайхун зодаї,
Ин ќадар бо сењру афсун зодаї.
Оњ, афсун карда дунёи сухан
Лайлиї, аз бањри Маљнун зодаї.

Эй арўси навбањорони сухан,
Соњирї дорї ту бо боѓу чаман, 
Омадї аз он диёри шеъри тар,
Эй саропо гулбуну ширинзаќан.

Омадї ту аз куљо, духти бањор, 
Кокулони шеъри ту чун обшор, 
Чашмакони шеъри ту гулњои ноз,
Дида бикшоянд он сон пурхумор.

Аз кадомин мулки дилњо омадї, 
Аз куљое то ба ин љо омадї,

Офарида офаридат аз сухан,
Бањ, чї сон дилбозу зебо омадї.

Аз сухан бар роњ, миљмар кардаї,
Аз куљо ин сењр аз бар кардаї.
Рўи роњи ту сухан сар мекашад, 
К-аз сухан ту тољ бар сар кардаї.

2000

Њайрон Осимї

ДАР МАЊФИЛИ ТАБЬИ ХУШЕ

Барои ФАРЗОНА

Шоирї фазли паямбар мекашад,
То сари меърољи мањшар мекашад. 
Хомае, ки Лавњи Мањфуз офарид,
Лавњи хоноят зи гавњар мекашад. 
Њар сухан дар шеваи ашъори ту, 
Зарбачинињои заргар мекашад.
Дар каломат шеъру шир омехта, 
Шарбати дилљўи шаккар мекашад. 
Аќлдуздї кори мастии шароб, 
Мастии шеърам навогар мекашад.
Соњили Сайњун барори доругир, 
Кист он, ки чун ту гавњар мекашад?! 
Як тараф ту, як тараф мехри замон, 
Доварат вазни баробар мекашад!
Аз нигоњат сад Мањастї розгўст, 
Абруят чочии Санљар мекашад! 
Ќоматат як мисраи назми Камол, 
Пайкаре аз «Њафт пайкар» мекашад! 
Аз дами субњи баёзи гарданат,
Оњи вазнин љони бесар мекашад.
Боѓи сират оби сурат мехурад, 

Љумла ё њу, теѓ сафдар мекашад!
Хосаи шукронањоят бишнавад, 
Косаи ањсанта кофар мекашад! 
Гар кушояд маънии ашъори ту,
Бар сари зар хок Ќайсар мекашад!
Сабки њиндї мекашад бори гарон, 
Сабки ту бори гаронтар мекашад!
Обрўят ройи Њайрон асту бас!
Орзуят ройи кишвар мекашад!

2014

Њаким Абдулмаљид

БАРОИ ШОИРА ФАРЗОНА

Фарзона, туро чї љои тавсифу сано, 
Ашъори турост кисват аз нуру сафо.
Њар байти наве бихонам аз дафтари ту,
«Ањсант» њамебарояд аз сина нидо.

Парвардаи обу шабнами гулзорї, 
Тасхиркунандаи рањи асрорї.
Њар як нафаси маъоният гулбўяст, 
Дар олами назм гўиё атторї.

Бо ройи малак ќалам ба дастат дорї, 
З-илњоми фариштавї басо саршорї. 
Њарфат малакї, баён њарироѓўш аст,
Наќќошсифат маъонияш гулкорї.

Боре, ки ба дўш бањри эљод туро, 
Сармояи умри шоду ношод туро.
Маќсуд талош кардї аз дасти њаёт, 
То номи баланди шоирї дод туро.

1998

Њаќназар Ѓоиб

Духтари нурию нури басарї,
Духтари љонию љону љигарї.
Духтари шеърию аз доди Худо
Аз малак ёфта мўъљизаварї.
Духтари ишќ, ки Сайњуни сухан
Ба ту омўхта дарёгузарї.
Зи малењияти дарёии завќ,
Шуда якто зи нигоњи њунарї.
Шўълабахши дигари шеъри Аљам,
Зи фару шаъшааи шеъри дарї.
Як нафас асли сухан аз њама асл,
Як сањар дил зи њазорон сањарї.
Зи атои нафаси поки Худо,
Рањи чашмони Њаќу Њаќназарї.

2006

Њољї Њусайн Мўсозода

Як тоири доди Худо Фарзона фахри миллат аст,
Як шоири нуру сафо Фарзона фахри миллат аст.
Соњибдилу соњибназар бо сабки гулњои сањар,
Андар сухан соњибсано Фарзона фахри миллат аст.
Андар табиъат ў њаким, афкори Луќмон дар амал,
Њам бо сухан соњибдаво Фарзона фахри миллат аст.
Бошад Иноят номи ў авсофи Марям дар назар,
Сад њикмате андар ќабо Фарзона фахри миллат аст.
Офият андар њар калом монанди Мўсои калим,
Аз бањри мо дасти асо, Фарзона фахри миллат аст.
Њарфи шафаќрези Њусайн барбаста андар шеъри ў,
То њаст дунёро баќо, Фарзона фахри миллат аст.

2014

Њусайни Мўсавї
(Норвеж)

ШЕЪРЕ БАРОИ ФАРЗОНАИ ХУЉАНДЇ

Рўд туї, бирка туї, бешаи ашљор туї,
Зўњра туї, моњ туї, наљми падидор туї.
Њамбари Сайњун, ки шудї, духтари Љайњун, ки шудї,
Наѓма туї, мављ туї, оби гуњарбор туї.
Љоми љањонтоб туї, рањраву рањёб туї,
Шоири ошнои мо, партави бедор туї.

2009

Љамшеди Рањимзод

Хок аст кўњ бо њама ин сарбаландияш,
Об аст бода бо њама мушкилписандияш.
Марг аст хоб бо њама ночиз буданаш,
Хоб аст марг бо њама он зўрмандияш.
Ишќ аст оњ бо њама бикшодагесўї,
Оњ аст ишќ бо њама занљирбандияш.
Кораш фиѓону валвала абри бањорро,
Эй озарахш, бањри чї ин ќадр хандияш?
Эњсоси як диле бувад, эњсоси як диле,
«Шањнома» бин, ба ин њамаи бегазандияш.
Њаќ будаасту рост, ки меросї мекашад,
Фарзона, инак, ояти пири хуљандияш.
Шеъраш чу дурри нодира, Љамшедро нигар,
Бо ин њама њаќирию ин мустамандияш.

1998 

Љаъфар Муњаммади Тирмизї
(Ўзбекистон)

Бо шакарханд мебарї дилро, 
То Самарќанд мебарї дилро?
Сар њаводори ёри сайробист,
Пас чї Дарбанд мебарї дилро? 
Дар сарат сад хаёл мечархад,
Гарчи хурсанд мебарї дилро.
Љон ба ќанди лаби ту хў бигрифт,
Эй, ки Хўќанд мебарї дилро!
Хушк гардиду, боѓбоно, ту 
Бањри пайванд мебарї дилро? 
Љаъфар, аз сењри шеъри Фарзона, 
Сўйи Хуљанд мебарї дилро!

2013

Љўра Юсуфї

Бўйи бињишт ояд аз чамани Фарзона,
Гўё фаришта бошад њамсухани Фарзона.
Бовар накарданї њаст аз хокиён чунин њарф,
Аз ќудсиён биёяд бар дањани Фарзона.

2022

Шафиќи Хуросонї
(Эрон)

Љавонањоятро нигањ дор,
Пойиз дар роњ аст.
Туро аз шеърат шинохтам
Ва аз садои гармат
Ба субњ таќдим мекунам.

2013



159

Шањбози Шавкат

БА ШАЊБОНУИ ШЕЪРИ ТОЉИК, 
ШОИРИ ХАЛЌИИ ТОЧИКИСТОН, 

УСТОД ФАРЗОНА

Ту њастї нодиру якдона, устод! 
Худоят донишу илму њунар дод. 
Ту аз насли бузургони замонї, 
Ало, эй шоири фарзонабунёд!

2022



160

Шифо

БА УСТОД ФАРЗОНА

Дил овардам, ки ойинаш њалимист,
Хушомад нест, маќсудаш самимист.
Муњаббатхонаамро рўшанї дењ,
Худоро њам бузургї аз каримист.
Ба дунё пуррабахтеро надидам,
Барои хушмуросо ним - нимист.
Бањори ман муриди офтоб аст,
Гулам хушкида аз ишќи насимест.
Намехонад касе барномаамро,
Магар коди дилам бо сифри римист?
Гапи њаќ дар гулўям бемадор аст,
Њама дар вартаи хоб асту љимист.
Чї медонанд ин зоњирпарастон
Нињоди суратеро, ки ќадимист.
Умеди шеъри нотарсона дорам,
Каломи ин замона сусту бимист.
Шифои кўчакам, дардам бузург аст,
Панањ бахшо, ки дар номат азимист.

2016

Шодї Шарифниё

БА УСТОД ФАРЗОНА 

Ягон ягонаи мо чун ту аз Ягонатарин 
Паёми ишќ наовард љовидонатарин. 
Њазор номанигору њазор номабиёр, 
Нашуд чу номаи ту номае таронатарин.
Азизи халќу Худованд аз адаб шудаї, 
Њаќиќат аз њунарат дар сухан фасонатарин. 
Ба ањли лавњу ќаламњои њушманду бањис 
Бихон зи шавќ ѓазал, эй фарозамонатарин. 
Замин надида мисолат ба офтобдилї, 
Баландхонатарин, мењрошёнатарин. 
Ватан азизи туву њам туї азизи ватан, 
Бузургзодатарин, покостонатарин. 
Шарофат аз ту расад хосу омро њама љо,
Агарчи пеши ту хосанд омиёнатарин. 
Сазад, адаб дињї бар мо, ки нарм сохтаї
Зи барги сурхи забон тозатозиёнатарин. 
Њамешасабз, ки њастї, њамеша сабз бимон, 
Дарахти шеъру хирад, љовидонљавонатарин. 

2019

